
CONGREGATIO GENERALIS CXLII 

5 octobris 1965 

Exc.mus P. D. IOANNES KROL, arch. Philadelphiensis Latinorum, 
Ss. Concilii subsecretarius: 

Patres venerabiles, moderabitur hanc 142 congregationem generalem 
em.mus ac rev.mus D. card. Leo Suenens, arch. Mechliniensis-Bruxel-
lensis. 

In hac congregatione prosequitur disceptatio cap. I I I , partis I I , sche­
matis de Ecclesia in mundo huius temporis, circa quod verbo uti petie-
runt em.mi ac rev.mi DD. cardd. Stephanus Wyszynski, arch. Gnesnen-
sis-Varsaviensis in Polonia; Ioseph Cardijn; et exc.mi ac rev.mi DD.: 
P. Geraldus Mahon, sup. gen. Societatis S. Ioseph de Mili Hill; Carolus 
María Himmer, ep. Tornacensis in Belgio; Emmanuel Larraín, ep. Tal-
censis in Chilia; Bernardinus Echeverría, ep. Ambatensis in Aequatore; 
Antonius Añoveros, ep. Gadicensis in Hispania; Carolus Parteli, ep. 
Tacuarembianus in Uruguay; Marcus Castellano, arch. Senensis in Italia; 
Conradus de Vito, ep. Lucknovensis in India. 

Deinde fit transitus ad cap. IV, circa quod verbo uti petierunt exc.mi 
ac rev.mi DD. Ioseph Marafini, ep. Verulanus in Italia; Abilius del 
Campo, ep. Calaguritanus in Hispania; Eugenius Beitia, ep. tit. Verro-
nensis in Hispania. 

Deinde fit transitus ad cap. V, circa quod verbo uti petierunt em.mi 
ac rev.mi DD. cardd. Achilles Liénart, ep. Insulensis in Gallia; Iaco-
bus Lercaro, arch. Bononiensis in Italia; Bernardus Alfrink, arch. Ul-
traiectensis in Hollandia; Owen McCann, arch. Capetownensis in África 
Meridionali; Leo Duval, arch. Algeriensis in Algeria; et exc.mi ac rev.mi 
DD. Gabriel Garrone, arch. Tolosanus in Gallia et Franciscus Simons, 
ep. Indorensis in India. 

Venerabiles Patres, cum versus horam 12 Beatissimus Pater, ex hi­
ñere Neo-Eboracensi revertens, in hanc aulam ingressurus sit ut Patres 
alloquatur, disceptatio versus horam 11,30 finem habebit. Eodem tem­
pore Corpus Diplomaticum et alii invitati ingressuri sunt in hanc aulam. 

Rogantur enixe et humanissime ideo venerabiles Patres, ut ab illa 
hora omnes in suis locis sedeant. 

Cras, uti iam notum factum erat, incipientur suffragationes circa 
expensionem modorum schematis decreti de accommodata renovatione 
vitae religiosae. Et etiam, finita disceptatione schematis de Ecclesia in 
mundo huius temporis, incipietur disceptatio schematis decreti de acti­
vitate missionali Ecclesiae, uti iam publica tum erat. 

Communico vobis, venerabiles Patres, piissimum obitum, dominica 
elapsa, exc.mi ac rev.mi D. Augustini Rousset, ep. Ventimiliensis in 
Italia, et etiam piissimum obitum, hac nocte, exc.mi ac rev.mi D. Angelí 
Rossini, arch. Amalphitani in Italia. Oremus pro eis. 

Em.mus P. D. ACHILLES card. LIÉNART: De profundis clamavi 
ad te, Domine ... 

PATRUM ORATIONES 
[De Ecclesia in mundo huius temporis, cap. I I I partis I I ) 

1 

EM.MUS P. D. STEPHANUS CARD. WYSZYÑSKI 
Archiepiscopus Gnesnensis-Varsaviensis 

Quaedam dicere velim circa cap. I I I 
1. Concilium agit de rebus socialibus et oeconomicis, funditus, con­

siderando complexum rerum et personarum. Hoc accidit prima vice, 
quamvis antea aliquoties Normae et Constitutiones alicuius Concilii vel 
Synodi tractaverint quasdam quaestiones oeconomicas, uti de iure ope-
rariorum, de usura, etc.2 

Haec est ratio, cur huic capiti praemittere oporteat aliquem con-
spectum historicum, ne quaestionum discussio videatur ex abrupto seu 
inopinanter proposita. Haec est enim obiectio nostri temporis, in dies 
repetita ab inimicis Ecclesiae, nempe Ecclesiam non curare sortem ope-
rariorum, immo averso animo esse a « mundo operariorum ». 

Ad refellendam huiusmodi obiectionem, necesse est ut demonstretur, 
summatim, ad modum conspectus historici, quomodo Spiritus Divinus 
semper, modo incessanti, afflatu suo, disposuerit homines 3 ad accipien-
dum ordinem moralem in rebus socialibus et oeconomicis ...4. Huius­
modi prooemium dignam laudem tribueret honori et gloriae Ecclesiae, 
quae nihil sollertius curabat quam coetus operariorum. Hoc modo, te-
stimonium daretur veritati in conspectu operariorum totius mundi, de-
inde indicarentur fontes genuini et authentici hodiernae doctrinae so-

cialis Concilii, denique confirmaretur concors cooperatio laicorum cum 
episcopis. 

2. Cap. I I I indiget etiam sequenti additamento: Post descriptio-
nem hodierni status socialis et oeconomici, notetur oportet quaestionem 
operariorum ...5 non esse ex toto solutam. 

Sunt inter catholicos quos vocant progredientes ...6, qui non raro 
pervulgant obiectionem, Ecclesiam nempe in quaestione sociali et oeco-
nomica morari atque cunctari. Attamen iidem non solent ostendere qua-
lis sit huiusmodi retardatio ...7. Non superest ...8 aliud argumentum quam 
suspicio, obiectiones referri ad factum quod Ecclesia cunctetur inter 
partes eorum qui capitalismo favent, et illos qui partes communistarum 
defendunt. Dicunt qui obiectionem movent, Ecclesiam fovere antiqua 
ligamina cum regimine capitalismi ...9 

Notatur in coetibus operariorum nondum exstincta « rerum novarum 
cupiditas »; immo perdurat deceptio, nascitur diffidentia cuiuscumque 
solutionis iustae et aequae ...10 

Meo sensu, causa huiusmodi diffidentiae deducenda est ex facto, quod 
unum et alterum régimen oeconomicum, sibi ad invicem oppositum, eum-
dem fontem habent11, scil. philosophiam individualisticam. Utrumque 
enim régimen docet principatum materiae supra personam, utrumque 
déficit in iudicio personae humanae. Consequenter, si perpendere veli-
mus valorem unius et alterius regiminis oeconomici, non possumus absti-
nere a iudicio negativo, scil. debemus non unum et alterum régimen 
oeconomicum in eadem parte poneré. Quid tamen ponamus ex altera 
parte, seu ex parte positiva? Nihil aliud quam sanam doctrinam de Ho-
mine Redempto ... I 2, breviter de Persona Humana, de principatu eius 
supra materiam. Sermonem faciamus oportet de nova persona sociali, 
quae capax sit instaurandi novum ordinem socialem ...13 

Hic erit mundus novus cum regimine novo. Utique, relate ad hunc 
mundum omnia regimina oeconomica, sibi invicem opposita, sunt veré 
retroacta. Ecclesia autem apparebit veré progrediens, quin semper se-
quatur « Patrem futuri saeculi » ...14 

3. Quaedam correctiones restant faciendae circa textum cap. I I I . 
Et prima correetio 1 5: Magis opportunum est loqui « de vita sociali-

oeconomica », quam de « vita oeconomica-sociali », nam vita socialis 
personae tribuit rationem agendi in rebus oeconomicis. Vita socialis in­
time nectitur cum personis; vita oeconomica respicit res seu materiam. 
Alte laudanda est doctrina, personam praevalere materiae. 

2) Si sermo instituitur de progressu oeconomico ope productionis 
directae seu moderatae, huiusmodi bona productionis mensuranda sunt 

bono et progressu personae seu individui. Numquam licet admitiere, quod 
homini ex progressu oeconomico obveniant mala ...16 

Uti docet experientia ...17, homo devenit victima productionis. Quia 
ii qui moderan tur productionem, magis inspiran tur postulatis conten tio­
nis oeconomicae vel etiam politicae aemulationis; minus eorum interest 
bonum personae seu individui. In productione directa seu moderata in­
tenditur finis primarius qui est promoveré bona materialia, ut exportari 
possint pro bono aliorum, et non suorum civium. Operarii qui contri-
buerint18 augmento productionis, saepe saepius maiore pretio huiusmodi 
bona acquirunt in patria, quam gentes exterae, ad quas haec bona ex-
portata sunt. 

In regimine productionis directae praevalet principium aemulationis 
oeconomicae « contendere cum aliis gentibus, immo eas superare »; cura 19 

non est ut conditio suorum civium melior fíat. 
In productione directa insuper praevalet bonum grandis industriae, 

quae producit machinas, saepe saepius bellicas, cum damno productionis 
alimentorum. Inde augetur productio industriae maioris ultra limites ne-
cessarios, dum constanter deficiant bona materialia, necessaria ad susten-
tandam vitam individui. 

Breviter, ea quae necessaria sunt individuo ad vitam, sacrificantur 
postulatis regiminis oeconomici, inspirati rationibus immoderati certa-
minis oeconomici inter nationes ...20 

Homo seu operarius, qui in dies plus producit, magisque fatiga tur, 
minorem recipit compensationem. Eius conditiones oeconomicae dete­
riores fiunt. Non est quin videat régimen huiusmodi oeconomicum defi-
cere, nihilque prodesse individuo. 

Tertio et ultimo21: In n. 78 sermo fit de iis qui emigraverunt propter 
defectum bonorum oeconomicorum in patria? Facile concipitur cura ac 
sollicitudo schematis circa eos, quia eorumdem numerus augetur ...23 Expe­
rientia ...24 docet eos, qui emigraverunt saepe saepius haberi cives dete-
rioris ordinis; ñeque desuní casus, ubi quidam animarum pastores, falso 
vel certo certius non christiano zelo moti, hos emigratos inducere stu-
deant, ut mutent nationem, originem, mores et consuetudines. 

Improbandae sunt huiusmodi actiones, ne innumerae turmae emigra-
torum quae labore et sudore contribuunt maiori bono oeconomico, pe­
nitus discriminentur in suis iuribus civilibus et socialibus. Quaestio est 
satis áspera et difficilis. Sed necesse est, ut schema XIII eam altius per-
scrutetur et denique solvat, iuxta consilia Papae Ioannis XXIII ...25 

Conclusio. Cap. I I I est satis bene compositum ...26. Censeo tamen 
adhuc addendum esse textui ardorem zelus, qui desideratur, ita ut ex ver­
bis documenti emergat inflammatio animi et studium ardens, quod con-

citet innumeram classem operariorum, eique infundat fiduciam in Chri-
stum, qui est Sol Iustitiae et Fons Caritatis socialis. 

Textus, ita correctus vel suppletus, ...27 grato animo accipietur a 
classe operariorum, quae hodie denuo laborat diffidentia et suspicione. 
Dixi. 

In textu scripto tradito: 1 prae oculis habens ea omnia quae iam dicta sunt in 
parte I, de Sociali Índole hominis, de apostolatu laicorum et aliis. 2 deest. 
3 hominem. 4 Huiusmodi inspirado divina locum habuit, usque a iussu 
dato in Paradiso primis genitoribus: «Facite vobis subditam terram » [Gen.), 
deinde ope et tramite ordinationum socialium Antiquae Legis, recentius per viam 
nuntii a B. María Virgine mundo dati in hymno « Magníficat », recentissime per 
Litteras Encyclicas Mater et Magistra. Operae pretium erit si n. 75 praemittatur 
breve prooemium, in quo ostendatur hodiernam doctrinam Concilii, concinne et 
integre distributam, logice deduci e perenni doctrina Ecclesiae, considerato depo­
sito Fidei, quod continetur in S. Scriptura, uti in S. Evangelio et in Actis Aposto-
lorum, in scriptis Patrum Ecclesiae, in Summa Theologica S. Thomae Aquinatis, 
in actis Synodorum medii aevi, in doctrina theologica morali, magis adhuc evoluta 
in campo sociali et oeconomico, opera S. Antonini Florentini, studio et mérito illu-
strium Scholarum catholicarum socialium, quae sunt Angers, Liége, Unió Fribur-
gensis, Schola Austríaca, Unió cum Malines. Opportune in memoriam revocentur 
denique Litterae Encyclicae Summorum Pontificum Leonis XIII, Pii XI et Pii XII, 
permultae Litterae Pastorales episcoporum totius orbis terrarum una cum scriptis 
et operibus caritatis et providentiae socialis. 5 quae nostris temporibus com-
plectitur non solum operarios, sed etiam excultos homines (vulgo gÜ intellettuali), 
opifices (gli artigiani) et agri cultores (vulgo i contadini). 6 (i progressisti). 
7 non indicant obiectum neglectionis ñeque personas neglectas. Obiectio, Ecclesiam 
esse in re sociali retroactam non robora tur, ab iis qui accusant, ullis indicationibus, 
ñeque propositis ñeque consiliis. 8 proinde. 9 ñeque satis adiuvari 
régimen novi temporis seu régimen collectivismi et materialismi. Nolo silentio 
praeterire indubia bona et privilegia quae provenerunt classi operariorum ex hac 
aemulatione, quamvis non defuerint ex utraque parte ingentia damna. Nihilosecius 
aperte dicendum est huiusmodi contentionem non plene satisfecisse postulatis clas-
sis operariae. 1 0 Consequenter omnes qui anhelant iustam retributionem, 
decepti nihil boni exspectant a quocumque regimine oeconomico, sibique reservant 
iudicium decidendi. 1 1 habeat. 1 2 de Homine sanctificato. 1 3 re­
late ad singulos, ad familiam, ad societatem in iis quae respiciunt vitam socialem, 
oeconomicam, professionalem, nationalem, internationalem, et denique supranatio-
nalem, iuxta postulata Litt. Ene. Pacem in tenis. 1 4 Quaestio hoc modo 
posita atque in cap. I I I dilucidata multum conferre valet ad edocendos catholicos 
circa flagrantes casus sociales et oeconomicos. Insuper obiectiones eorum qui se 
dicunt progressum foventes, facili negó tío solventar. 1 5 1). 1 6 Res 
est, ut in progressu productionis salventur iura et privilegia hominis, ut satisfiat 
ómnibus, quae necessaria sunt eius dignitati humanae. 1 7 homini seu indi­
viduo obtingunt deteriores partes in oeconomia conectiva. 1 8 contribuerunt. 
1 9 curae. 2 0 (vulgo legge di concorrenza). 2 1 3. 2 2 deest. 
2 3 Verum est Constitutionem Apostolicam Exsul familia hanc quaestionem movisse. 

Profundiore adhuc luce illustravit quaestionem Papa Ioannes XXIII in suis Litt. 
Ene. Pacem in tenis, in quibus declarantur iura substantialia personae humanae, 
cui tribuuntur iura civilia in toto orbe terrarum. Huiusmodi iura sunt ubique ter-
rarum aequalia. 2 4 tamen. 2 5 4) Denique cap. III debet statuere et 
definiré ius individui ad ineundas societates et comitatus professionales, eum in finem 
ut iura individui, natura sua minora, salventur et defendantur ab iis qui potioribus 
fruuntur opibus et mediis. 2 6 concinne sed profundáis perscrutatur fere omnes 
quaestiones sociales et oeconomicas. 2 7 certo certius. 

2 

EM.MUS P. D. IOSEPH CARD. CARDIJN 

Venerabiles Patres, 

In praeterita mea interventione locutus sum de iuvenibus et de po 
pulis Tertii Mundi huius temporis. Liceat mihi, occasione capitis de 
oeconomia, rediré ad opifices in universo mundo laborantes. 

Temporibus nostris, in omni gente, opificum numerus in dies auge-
tur, a quorum labore pendet praesens sors et futura, tam mundi quam 
Ecclesiae. Huius evidentis facti conscia, Synodus nostra ad totius mundi 
operarios verbis minus theoreticis quam realisticis alloqui debet. Hi, 
plus quam alii, exspectant nuntium Concilii, ut vocem Christi dicentis: 
« Misereor super turbas ... ». 

Certe, in aliquibus regionibus Europae Occidentalis, Americae Sep-
temtrionalis et in Australia, status opificum magnos progressus cognoscit. 

Sed pro maiore, quin etiam pro máxima parte opificum, praesentes 
conditiones tam in ipso labore quam in tota sua vita iniquae graviterque 
iniustae sunt. Salarium derisorium; milla praeparatio ad qualificatum 
laborem; nimia velocitas, parva securitas pro labore in machinis; laboris 
cessatio et interruptio sine compensatione; defectos et interdictio con-
sociationum ad promovenda iura legitima in labore, responsabilitates labo­
ran tium; et deinde defectus habitationis et victos, puerorum educa tionis 
et instructionis. 

Permultae aliae infrahumanae vitae ac laboris conditiones, quae in-
numerabiles opifices et familias opificum afficiunt, praesentem mundum 
in quodam universali ac gravissimo peccato contra homines et contra 
Deum constituunt. 

Ad conditiones in hoc campo laboris meliores promovendas, ipsi 
opifices totius mundi, suae interdependentiae conscii, primo in libértate 
et in pace convenire et collaborare debent. Dein cum publicis potestati-
bus et cum diversis moderatoribus efficaciter collaborare debent. Certis-

sime opifices opificum labore et virtute liberabuntur, et in isto difficili 
sed necessario et cum divina oeconomia concordi conatu eis Ecclesia fidu-
ciam et approbationem sollemniter proclamare debet. 

In isto conatu, studeant opifices conditiones non tantum suae pro­
priae vitae, sed etiam omnium hominum ad melius deducere, praesertim 
eorum qui in Tertii-Mundi nationibus inter peiores et paupérrimas con­
ditiones labor ant. 

Ad inceptarum technicarum moderatores se vertens, sacra Synodus 
eos adiuret ut, gravissimarum responsabilitatum suarum erga opifices 
conscii, magni pretii faciant, doctrinam socialem ab Ecclesiae magisterio 
sollemniter enucleatam. In disciplinae christianae renovatione quae, post 
istud Vaticanum Concilium, instaurabitur, erit certe necessarium ut in 
christianis communitatibus tamquam grave peccatum manifestentur et 
teneantur omnes mores qui, in hoc campo laboris, contra doctrinam Ec­
clesiae manifesté apparebunt. 

Ut iterum et iterum dicam, opifices Ecclesia diligens sicut eos dili-
gebat Dominus Iesus, pro certo habeat opifices ipsis esse et esse deberé 
liberatores. Papa Pius XI, in sua Encyclica « Quadragesimo anno », 
aiebat: « Opifices sint ipsi primi et immediati apostoli omnium homi­
num laboran tium ». Quadraginta abhinc annis, Papa Pius XI dolebat 
quia super quod ipse aiebat máximum scandalum saeculi xix perditionem 
operariorum et volebat magnum apostolatum inter opifices. 

Heri omnes opifices mundi viderunt Papam Paulum VI missiona-
rium iustitiae et fraternitatis et pacis, non solum viderunt eum ac audie-
runt vocem ipsius suavem sed fortiter poscentem pro ómnibus homini­
bus iustitiam et concordiam. Hodie in ómnibus officinis mundi opifices 
loquuntur de hac visione et de his verbis et sperant suum laborem in 
futurum iam non serviré fabricationi armorum sed serviré fabricationi 
bonorum, productioni victus et etiam ad largiendum educationem ipso-
rum puerorum et iuvenum. 

Et deinde inseratur in nostro schemate sollemnis invitatio ad omnes 
mundi auctoritates et etiam ad associationes omnium opificum ut coor-
dinent immensas praesentes possibilitates tam mundi a Deo creati quam 
humanorum conatuum, ut coordinent omnes conatus ad liberationem 
iuvenum opificum et populorum Tertii-Mundi. Sic Synodus nostra erit 
valde pastoralis. 

Textus scripto traditus: 
In praeterita mea interventione locutus sum de iuvenibus et de populis Tertii 

Mundi huius temporis. Liceat mihi occasione cap. III de vita oeconomica-sociali 
hodie rediré ad opifices in universo mundo laborantes. 

Temporibus nostris, in omni gente, opificum numerus in dies augetur, a quorum 
labore pendet praesens sors et futura, tam mundi quam Ecclesiae. Huius evidentis 
facti conscia, Synodus nostra ad totius mundi operarios verbis minus theoreticis 
quam realisticis alloqui debet. Hi, plus quam alii exspectant nuntium Concilii, ut 
vocem Christi miserentis Misereor super turbam... 

Certe, in aliquibus regionibus Europae Occidentalis, Americae Septemtrionalis 
et in Australia, status opificum magnos progressus cognoscit. Sed pro maiore, quin 
etiam pro máxima parte opificum, praesentes condiciones tam in ipso labore quam 
in personali, familiali, sociali, culturali, saepe etiam politica vita, iniquae graviterque 
iniustae sunt. Salarium persaepe derisorium, nulla vel insufficiens ad quaHficatum 
vereque humanum laborem praeparatio; nimia velocitas, parvaque securitas labori 
virorum et etiam mulierum machinis variis impositae; laboris cessationes vel inter-
ruptiones unilaterali modo et sine debita compensatione; defectus vel etiam inter-
dictio consociationum ad promovenda iura legitimasque in labore responsabilitates 
laborantium; opificum de die in diem numerosiores migrationes sine ullo ad vitam 
eorum familialem respectu impositae; defectus vel habitationis et victus, vel pue-
rorum educationis et instructionis. 

Infrahumanae vitae ac laboris condiciones, quae innumerabiles opifices et fami­
lias opificum afEciunt, praesentem mundum in quodam universali ac gravissimo 
peccato contra hominem et contra Deum constituunt. 

Ad condiciones in hoc campo laboris meÜores promovendas, ipsi opifices totius 
mundi, suae interdependentiae conscii, primo in libértate et in pace convenire et 
collaborare debent. Dein cum publicis potestatibus et cum diversis oeconomicarum 
socialiumque rerum rectoribus vel moderatoribus efficaciter collaborent. Certissime 
opifices opificum labore et virtute liberabuntur, et in isto difficili sed necessario 
cum divina oeconomia concordi conatu, eis Ecclesia fiduciam et approbationem sol-
lemniter proclamare debet. 

In isto conatu studeant opifices condiciones non tantum suae propriae vitae, 
sed etiam omnium hominum ad melius deducere, praesertim eorum qui in Tertii 
Mundi nationibus inter peiores et paupérrimas condiciones laborant. 

Ad inceptarum technicarum moderatores se vertens, sacra Synodus eos adiuret 
ut, gravissimarum responsabilitatum suarum erga opifices conscii, magni pretii fa-
ciant, doctrinam socialem ab Ecclesiae magisterio sollemniter enucleatam. In disci-
plinae christianae renovatione quae post istud Vaticanum Concilium instaurabitur, 
erit certe necessarium ut in christianis communitatibus tanquam grave peccatum 
manifestentur et teneantur omnes mores qui in hoc humani laboris campo, contra 
doctrinam Ecclesiae manifesté apparebunt. 

Ut iterum tamen dicam, Ecclesia, opifices diligens sicut eos diligebat Dominus 
lesus, pro certo habeat opifices ipsis esse et esse deberé liberatores. Itaque amanter 
et instanter eos invitet et, sicut aiebat Pontifex Papa Pius XI in sua Ene. Quadra-
gesimo Anno, « opifices. sint ipsi primi et immediati apostoli omnium hominum 
laborantium ». 

Patres venerabiles et Fratres carissimi, in illa pastorali constitutione, cum homi­
nibus huius temporis, non quidem académico sed ad efficacem actionem impel­
iente modo, fraterne colloqui desideramus. Optandum ergo est ut in illa pastorali 
constitutione, modo a commissione nostra determinando, inseratur aliqua sollemnis 
invitado ad omnes mundi auctoritates, ut, reiectis ómnibus praesentibus inter se 



CONGREGATIO GENERALIS CXLII 367 

dissensionibus, immensas praesentes possibilitates tam mundi a Deo creati quam 
humanorum conatuum ad liberationem promotionemque iuvenum, opificum et Tertii 
Mundi populorum, efficaciter atque sine mora coordinent. Hoc faciens, Synodus 
nostra Vaticana missionem suam pastoralem adimplebit: auctoritates rectoresque 
humanarum rerum optimum servitium communi omnium hominum bono praesta-
bunt; et divina oeconomia in hac omnium reconciliatione et efficaci concordia, ad 
novas victorias in hominum historia, Deo dante, progredietur. 

Animadversiones additae: 

La lecture du paragraphe sur le travail, dans le Schema X I I I , n. 79, m'a sug­
gére, á quelques évéques et á moi, une amélioration opportune du texte: il reste 
abstrait, sans la vigueur évangélique contre la domination de l'argent, « Mammón ». 
II faut que le peuple ouvrier soumis á cette domination, puisse lire et comprendre le 
texte conciliaire, sans besoin de long commentaire. 

Une autre amélioration semble désirable dans la présentation du dit « droit 
de propriété », n. 83. Car on ne posséde pas une usine comme on posséde sa maison. 
La distinction est radicale entre les biens de consommation, destines á l'espace vital 
(Pie XI I ) de la personne et de la famille, et les biens de production, destines de soi 
á la vie économique et culturelle des autres. Il parait regrettable que cette distinc­
tion (par laquelle on fait droit á la part de vérité du socialisme tout en récusant 
son erreur) ne soit pas expressément énoncée. Elle est courante chez les économistes 
depuis cinquante ans. Elle bloque la position assez surprenante de quelques évéques 
tout occupés á défendre le « droit naturel » de la propriété privée, sans s'occuper de 
l'écrasement humain que ce « droit » provoque. 

N. 79: De humana dignitate laboris, per respectum ad bona exteriora, optime 
quidem loquitur. Sed vocabulis satis abstractis utitur redactio (« ratio instrumenti », 
« bona exteriora ») in textu ad popuols directo, et potius analysim technicam sapit 
quam Evangelium. Opportune ideo videtur addenda clausula quaedam, in fine pri-
mae propositionis, linn. 26-27: «Labor humanus bonis exterioribus est anteferen-
dus, quippe quae tantum rationem instrumentorum habent, et ideo nunquam mam-
monae subordinandus ». 

N. 83 : De crescente diversitate formarum proprietatis, in evolutione sociali, 
óptima quidem est assertio. Sed, tum propter fundamentalem distinctionem in ista 
diversitate, tum propter essentialem conditionem appropriationis privatae (in § se-
quenti), enuntianda videtur differentia inter bona consummativa, quae sunt imme-
diatum obiectum appropriationis, ad personalem et familiarem autonomiam, et bona 
productiva, quorum dominium ex se ordinatur ad vitam oeconomicam et culturalem 
aliorum hominum (cf. iam in encyclica Mater et Magistra). 

Et sic maior cohaerentia redactionis habetur, ita ut manifestius fiat ius privad 
dominii, simul ac fundetur intrinsecum munus sociale navitatum industrialium, quae 
limites appropriationis privatae transgrediuntur. 

Et ideo melius inciperet textus, in n. 83, a tali duplici fine (et regulatione) domi­
nii super bona exteriora, tum ad necessariam perfectionem, libertatem et responsa-
bilitatem personae humanae, tum ad vitam socialem ampliandam secundum destina-
tíonem bonorum, et non immediate a sola radice personali (Ün. 5) . 

Ita melius articulantur et fundamentum proprietatis privatae et formae sociales 
dominii super bona exteriora. 

3 
REV.MUS P. D. GERALDUS MAHON 

Superior generalis Societatis S. Ioseph de Mili Hill 

Eminentissime Praeses, Venerabiles Patres, 
Pro omni problemate de quo schema nostrum agit mundus hodier-

nus dúo ab Ecclesia attendit, nempe: 1. clara enuntiatio principiorum 
essentialium; 2. in quantum possibile est, ad haec principia implenda, 
actio concreta ab Ecclesia ipsa tamquam corpori universali, non tantum 
a singulis personis vel a parvis coetibus in Ecclesia. 

Haec exspectatio mundi hodierni refert praesertim ad problema famis 
et paupertatis mundialis. De hoc problemate schema nostrum saepe et 
bene tractat et principia ad illud solvendum clare indicat. 

Attamen, sicut dicitur in par. 32, his verbis: « Bene de his rebus 
sentiré non sufficit; necesse est ut omnes una simul ad opus procedant ». 
Quid igitur agendum est ab Ecclesia? 

Propono, sicut heri multi Patres, ut inter summos secretariatus Ec­
clesiae erigatur institutio seu secretariatus permanens pro iustitia sociali 
in mundo promovenda. ínter alios fines talis secretariatus quattuor func-
tiones explere posset, quas paucis verbis enucleo. 

1. Secretariatus ille mundo clare proponere posset principia moralia 
contenta in nostro schemate et, modo magis explorato, in Encyclicis 
Mater et Magistra ac Pacem in terris necnon in allocutionibus Summi 
Pontificis Pauli VI, praesertim eis in India habitis et novissime in ea 
ad Nationes Unitas heri feliciter data. Sic, tota immensa vis moralis 
necnon opes Ecclesiae dirigi posset ad paupertatem a mundo tollendam. 

Venerabiles Patres, in sessione tertia huius Concilii, 22 interven-
tiones habitae erant de paupertate mundiali. Infra hunc annum elapsum 
post illas discussiones triginta quinqué mille millia hominum fame 
mortui sunt; hodie, quadringenti mille millia hominum fame laborant 
et plus quam decies millies centena millia hominum morbis afflicti sunt 
ex sequelis malnutritionis. Permanens Secretariatus mundo clarius de-
monstraret Ecclesiam immensas dimensiones huius problematis agno-
scere et cum anxietate eas perpendere, et hanc anxietatem in actionem 
deducere. 

2. Nunc ut missionarius loquor. Talis Secretariatus verum et validum 
auxilium missionariorum conatibus afierre posset ad egestatem a mundo 
tollendam. In territoriis enim missionum adest ingens multitudo sacer-
dotum, fratrum, sororum et laicorum, qui bene cognoscunt has instantes 
necessitudines regionum parum progressarum et ardenter laborant ad 

auxilium illis ferendum. Certe certius, labor primarius missionarii non 
est de progressu sociali agere. Problemata autem socialia maximi mo­
menti evadunt ubi rerum condiciones dignae non sunt humanae naturae. 
Missionarii ergo multum in campo sociali agere possunt et reapse agunt. 
Tamen, saepe saepius, proh dolor! missionarii nostri vivere debent soli 
et isolati ac opibus destituti. Quapropter Secretariatus propositus ipsis 
daré posset informationem ac assistentiam technicam. 

3. Secretariatus christifideles per totam orbem terrarum de officiis 
iustitiae socialis internationalis ac caritatis docere posset. Hoc modo, 
Secretariatus ille non parvum adiutorium praestaret illis Operibus Epi­
scoporum — Bishops Aid Agencies; Bischofliche Hilfswerke; Organisa-
tions caritatives — quae nunc, máxima cum caritate necessariam pecu-
niam colligunt. Quod opportunissime esset, quia hodie Opera illa instan-
ter indigent maioribus opibus ad adiuvandos episcopos regionum parum 
progressarum. 

Venerabiles Patres, enixe quaeso ut omnes bene intelligant: Secre­
tariatus de quo agitur, ipse non est Opus caritatis nec institutio ad alia 
Opera in ordinem ponenda. 

4 . Talis Secretariatus, Ecclesiae auctoritate spirituali munitus, posset 
mundo dúo essentialia principia spiritualia in mentem revocare: 

Primo: progressus socio-oeconomicus non potest separan a pro­
gressu in ordine culturali et spirituali. Non de solo pane enim vivit homo. 

Secundo: conatus omnes ad causas egestatis et famis tollendas bo­
num exitum non possunt habere sine conversione cordis et mentis homi­
num. Ista conversio in regionibus magis progressis excitare debet homi­
nes ad dividendam propriam abundantiam et scientiam cum regionibus 
egentioribus. Pari ratione, inter homines divites ex nationibus paupe-
rioribus haec conversio cordis eos urgeret ut beneficia progressus iuste 
distribuantur inter omnes cives. 

Concludo ergo, duas petitiones proponendo: 1. Ut Concilium hoc 
clare enuntiet suum desiderium ut in Ecclesia erigatur permanens Secre­
tariatus ad iustitiam socialem promovendam. 

2. Ad petendam a Deo hanc conversionem cordis optatam propono 
ut inter Missas votivas addatur Missa votiva ad petendam iustitiam 
et caritatem in mundo. 

Thema talis Missae apte indicatur oratione quae vulgata fuit in 
Anglia durante anno dedicato ad promovendam libertatem mundi a fame: 
« Concede quaesumus Domine, ut digne serviamus aliis hominibus ubi-
cumque ipsi vivunt et moriuntur in egestate et fame. Da eis per manus 
nostras hac die panem quotidianum; ac per nostram amorem et benevo-
lentiam eífunde super illos gaudium et pacem ». Dixi. 

24 



3 7 0 ACTA CONC. VATICANI II - PERIODUS IV 

4 

EXC.MUS P. D. CAROLUS M. HIMMER 
Episcopus Tornacensis 

Venerabiles Patres, 

Valde approbanda est Concilii positio (in n. 76 nostri schematis) 
quod firmiter et clare sese declarat in favorem progressionis oeconomi-
cae. Dúo elementa óptima ibi afferuntur ut veluti constitutiva legis fun­
damentalis huius progressionis oeconomicae: 

1. Hodie, magis ac semper antea, ad incrementum productionis ten-
dendum est 

2. Res tamen modo humano agenda est, ita ut haec progressio 
oeconomica2 non consistat in cursu versus máximum lucrum vel latissi-
mum dominatum sed maneat semper in personae humanae3 servitio sub 
quoque respectu. 

Videtur tamen quod huic theoriae productionis possibile sit prae­
bere fundamentum doctrínale adhuc profundius, recurrendo scil. modo 
explicitiori ad doctrinam theologicam quam nos christiani possidemus 
circa creationem. Secundum hanc theologiam Deus est creator omnium 
rerum sed praeterea ipse homo vocatur ad participationem huius actionis 
creatricis ipsius Dei. 

Liceat quaedam in hac perspectiva breviter innuere: 
1 . Factum quoddam nostrae aetatis characteristicum. In civilisatione 

nostra* industriali actuali dum in mensura semper crescenti machinae 
locum sumunt simplicis instrumenti (outil) homo multiplicat quasi in-
definite suam potentiam agendi. Non est amplius tantum artifex, immo 
ñeque productor, sed fit veluti creator: reducit ad actum capacitatem 
quam ab initio dederat ei Deus « transformandi » quodammodo naturam 
ita ut haec fiat quasi nova natura, v. g. ex átomo minúsculo educere 
potest energiam ita potentem ut etiam totam activitatem alicuius immen-
sae fabricae imperare valeat vel ut, ictu oculi, destruere totam quamdam 
regionem queat. 

2. Secundum doctrinam christianam, magis tamen adhuc enucleandam 
sed in ómnibus punctis 5 certam, homo altissimam vocationem relate ad 
terram sibi subiiciendam a Deo accepit. Circa hanc vocationem dúo no-
tanda sunt: 

a) Consistit haec vocatio in participatione ipsius operis creatricis 
Dei. « Constituisti eum super opera manuum tuarum » ...6 

b) Sed eodem tempore quo, historiae decursu, homo progressive 
ad transformandam naturam rerum creatarum pervenit, eo magis acqui-
rere debet dominium supra naturam suam propriam. Haec est enim vo­
luntas Dei. Secus homo haberet tantum illusionem materiam sibi sub-
iiciendi sed de facto ei subiiceretur: non dominus sed servus fieret ma-
teriae. 

3. Proh dolor! tragoedia máxima, ingentissimum periculum tempo­
ris nostri in hoc est praecise quod homo in hoc negotio transformationis 
materiae Dei obliviosus factus est et quasi unice ad copiarum materialium 
semper efficaciorem et velociorem productionem attendat. 

Periculum est quod in hoc processu homo numquam satiari possit. 
Pecuniarum collocationes (les investissements) quasi in indefinitum cre-
scunt. Similiter bona « consummationis » [de consommation7) in indefi­
nitum augmentantur. Multa indicia huius facti habentur: 

a) In mundo sic dicto capitalista, innumeri sunt homines qui ni­
mis ducuntur mentalitati lucri semper augendi et etiam mentalitati quam 
vocarem « consummatoris » {de consommateur8), i. e. intenso desiderio 
semper augendi propriam felicitatem materialem. Multis in nationibus 
divitibus « consummatio » facta est veluti motor totius vitae oeconomi­
cae et socialis. Ita omnes vires humanae (technicorum, inventorum, pecu-
niam possidentium, publicitatem agentium...) videntur nimis exclusive 
convergeré versus hanc « consummationem », scil. versus fruitionem quae 
ex abundantia bonorum terrae resultat. 

b) Eodem tempore et consequenter spiritus « creativitatis » dimi-
nuit, v. g. homines inter se consociantur non tam ad novas inventiones 
faciendas ñeque ad pauperes nationes e paupertate eripiendas, non tam 
ad « creandum » quam ad lucrifaciendum et ad fruendum ...9 

c) Etiam mundus marxista detrimentum patitur ex eo quod caret 
et ipse ideis et normis rectis in hoc productionis et progressionis 1 0 oeco­
nomicae campo. Verum est quod in hoc mundo marxista 1 1 valde diffun-
ditur ideología « hominis productoris » ita ut haec revera fuit et est 
stimulus enthusiasmi collectivi pro labore atque motor ascensionis oeco­
nomicae. 

Sed uti patet haec idea « hominis productoris » nullum respectum 
habet ad Deum creatorem, ñeque ad personae dignitatem. Tantum abun­
dantia et prestigium nationis valorem habent. Et sic etiam ibi habetur 
alia forma servitutis qua homo in progressione oeconomica hodierna in-
tentus subiicitur materiae. 

Concludo. Oportet nos magis annuntiare et inculcare hominibus no-
strae aetatis doctrinam splendidam et constructivam quam habemus de 

Deo creatore prout in immensa sapientia, iustitia et bonitate sua ipse 
vult homines participes redoleré sui operis creatricis. 

Nedum simus adversarii oeconomicae progressionis, eam ut colla-
borationem ad Dei actionem aestimamus. Sed praecise ratione huius cum 
Deo ligaminis doceamus in hoc schemate 1 2 quod homo, afhrmando pro­
priam potentiam supra materiam, dominium supra hanc et supra semet-
ipsum conservare debet..." 

Immo recordari debet homo 1 4 quod in creando Deus nonnisi amore 
omnino sancto et gratuito ducitur. « Est sanctus in ómnibus operibus 
suis » ...1S. Deus enim creat non ut augeat propriam fruitionem sed ut 
toti generi humano omnia necessaria ad vitam convenientem procuret. 
Sic hominem et speciatim christianum intime coniunctum cum Deo in 
perficiendo suum opus creativum oportet spiritum paupertatis et propriae 
spoliationis duci atque hunc universalem amorem et iustitiam Dei crea-
toris imitari et manifestare. 

In textu scripto tradito: 1 et hoc quidem ut consulatur augmento populi et 
optatis crescentis generis humani. 2 deest. 3 in hominis. 4 deest. 
5 deest. 6 ut ait psalmista (Ps. 8 , 7 ) . (Deus enim creando ipsum ad imaginem 
et similitudinem suam quoad esse et quoad agere eundem hominem suo operi perenni 
creationis intime coniungit). 7 deest. 8 deest. 9 In eadem 
linea vigent in nationibus divitibus nimia inquisitio securitatis, timor procreandi 
pueros, amissio gaudii paternitatis etc. 1 0 deest. 1 1 ibi. 1 2 deest. 
1 3 Eo quod homo potentior fit supra materiam, eo magis suae altae dignitatis et 
auctae responsabilitatis conscius fiat. 1 4 deest. 1 5 ut ait Psalmista 
(Ps. 144, 17). 

Animadversiones additae: 
Optatur constitutio alicuius secretariatus vel commissionis quae post Concilium 

de promovenda iustitia et progressione oeconomica in mundo ad mentem interventus 
in aula exc. arch. Angelí Fernandes, coad. Delhiensis in India. 

Cap. I I I generatim valde placet. Circa n. 78 : 1. An Concilium potest admit-
tere ut certum quod mobilitas sit omnino necessaria (pag. 62, lin. 6)? Nonne hoc in 
loco oporteret etiam loqui de officio cogitandi de oeconomia in regione ordinanda 
(économie régionale) ita ut etiam faveatur, in quantum possibile est, stabilitati labo­
ris (la stabilité de l'emploi). 

2. Pag. 62, lin. 12. Sufficitne pro immigratis ad vitandum discrimen cum 
aliis opificibus loqui tantum de conditionibus remunerationis vel laboris? Insertio in 
incoepto (Pintégration dans l'entreprise) — ita ut v.g. ilü etiam admittantur ut 
« delegati fabricae » (delegues d'usine), — et insertio in societate (iura civilia, poli-
tica, etc.) debentne etiam constituere regulam pro operariis immigratis? 

ie * * 

In fine n. 78 (pag. 62, fin. 24) vel melius in n. 81 (pag. 64, lin. 16): addatur: 
« Valde gaudet Ecclesia cum laici, uxorati vel non, priorum christianorum exempla 
imitantes (cf. Act. 2, 42-47 et 4, 32-35), ita prudenter simul ac audacter se conso-

ciant, ut omnia inter se communia sint et unusquisque partem qua ei opus sit acci-
piat atque omnes in spiritu caritatis et paupertatis vivant ». Rationes: 1. Testimo-
nium huius vitae communitariae ex Evangelio inspiratae magnum momentum habet 
in societate hodierna ubi oeconomia lucri (économie de profit) et cupiditas divitia-
rum tantum influxum habent. 

2. Fideles sat multi qui variis in regionibus experientiam huius vitae ducunt 
incitamentum in hac Concilii declaratione invenient. 

[Subscripserunt etiam] Petrus-Maria Puech, ep. Carcassonensis; Etienne Loos-
dregt, vic. ap. Vientiane; Andreas Perraudin, arch. Kabgayiensis; Franciscus Franic, 
ep. Split et Makarska; Carolus Van Melckebeke, ep. Ningsiensis. 

5 
EXC.MUS P. D. EMMANUEL LARRAIN ERRÁZURIZ 

Episcopus Talcensis 

Venerabiles Patres, 

Loquor de cap. I I I secundae partis, in quo agitur de vita oecono­
mica-sociali, et speciatim tangam par. 77 quae considerat progressionem 
oeconomicam. 

Oratio mea manifestare cupit responsabilitatem alicuius Pastoris ex 
vastissimis ditionibus Americae Latinae, ubi inter multa quae hodie 
sollicitudinem Pastorum excitant hoc praesertim recolere iuvat: vitam 
oeconomicam socialem, quae vita in nostro Continente Latino-Ameri­
cano est hodie máximum periculum contra pacem; schema loquitur de 
« regionibus adhuc progredientibus » vel « ad progressum nitentibus »; 
tamen sincere dicendum est sub verbis istis euphemisticis latere, saltem 
pro nostro Continente, realitas veré teterrima quae solummodo vocari 
debet « regressus » vel « infra » aut « sub-progressus » (subdesarrollo, 
sottosviluppo). Iste infra-progressus non est solum máximum pericu­
lum contra pacem, sed est iam in seipso aliqua ruptura pacis, si vera est 
definido olim data ab em.mo card. Feltin quod « progressus est novum 
nomen pacis »! 

Nunc autem: cap. I I I in genere mihi placet quia ex una parte pro-
ponit doctrinam de vita oeconomica-sociali hodierna, quae signum gerit 
crescentis dominationis hominis; et quia ex altera parte bene indicat 
quod progressus in rationibus producendis atque in bonis ac servitiis 
commutandis efficit ut oeconomia sit aptum instrumentum ad satisfa-
ciendum necessitatibus familiae humanae. 

Tamen in sua sectione prima « De progressione oeconomica » mihi 
placeret ut adderetur aliqua clarior, vel potius, ditior declaratio de doc-



374 ACTA CONC. VATICANI II - PERIODUS IV 

trina christiana « progressus », in qua indicentur saltem principia ge-
neralia in quibus ipse progressus fundatur. 

Principia indicanda mihi videntur esse quattuor, quae statim 
enuntiabo. 

Antea tamen observandum est notionem christianam de progressu 
esse ipsam notionem humanam in quantum a christianismo animatam et 
sanatam: gratia non destruit sed perfecit naturam. 

En, autem, principia generalia quae in capite mihi videntur indicanda: 
1 . Progressus non est solummodo factum aliquod, sed est revera 

« ius »: ius uniuscuiusque individui ad esse integre personam; et ius 
uniuscuiusque nationis ad esse populum independentem. Sic progressus 
implicat triplex ius: ius ad congruum incrementum historicum, quia 
etiam in hoc campo non progredi regredi est; ius accessionis ad novos 
inceptus scientiae et technicae artis; et ius populorum sub-progredien-
tium ad tollendam iniustitiam suae situationis. 

2. Progressus, cum sit ius, est correlative « ofEcium ». Et quidem 
est ofEcium strictae obligationis moralis, ut asseruit Pius XII in aliqua 
allocutione pro nationibus ditioribus auxiliandi nationes pauperio­
res. Et secundum mentem encyclicae Mater et Magistra talis obliga­
do est quidem verum ofEcium iustitiae sive ex solidaritate hominum, 
sive ex necessitate pacis inter populos et sive, pro christianis, ex mutua 
ac profunda vinculatione in Corpore Christi Mystico. 

3. Progressus excederé debet simplex incrementum oeconomicum. 
Progressus enim sub consilio hominis semper manere debet, quin-

immo ipse progressus est navitas humana quae responderé debet tri-
plici, ut ita dicam, fami: scil. physicae, culturali et spirituali, quae in 
angustiis premit homines et coetus hodiernos. 

Uti bene dicit schema: « lex fundamentalis progressus non consistit 
in quam máximo ...2 nec quam latissimo dominatu quae obtineantur, 
sed in hominis servitio, hominis scil. integri, atiento ordine eius materia-
lium necessitatum et desideriorum intellectualium, moralium, spiritua-
lium, hominis, dicimus, cuiuscumque et cuiuscumque hominum coetus, 
cuiusvis stirpis vel mundi regionis ». 

Non agitur tantummodo de augmento possessionis, sed de incre­
mento perfectionis; non solum « plus habere » sed « plus esse ». Pro­
gressus debet esse vera promotio hominis in quantum est homo, secun­
dum eius valores, et quidem iuxta ipsorum valorum hierarchiam. 

4. Progressus, denique, ad actum perduci debet non monopolistice 
sed secundum activitatem concretae cooperationis inter individua, coetus 
et populos. 

Progressus est navitas humana et implicat hominis responsabilita-
tem et amorem; nequit reduci ad organisationem assistentiae socialis vel 
eleemosynarum; est, e contra, mutua communicatio personarum ac po­
pulorum ad congrue realizandam vocationem humanam in historia, quae 
est vocatio única pro ómnibus ad humanizandum nostrum planeta, ut 
sit patria digna hominis, qui, ad imaginem Dei factus, revera debet esse 
culmen crea tionis, scil. eius supremus rex. Progressus faceré debet ut 
homo sit non tantum magis dives vel magis commodus, sed magis homo 
ad regendam ac interpretandam creationem in gloriam Patris. 

Si haec quattuor principia clarius in capite integrantur censeo trac-
tationem materiae perfectiorem evadere. Gratias. Dixi. 

In textu scripto tradito: 1 (12-4-58). 2 lucro. 

6 

EXC.MUS P. D. BERNARDINUS ECHEVERRÍA RUIZ 
Episcopus Ambatensis 

Venerabiles Patres, 

Loqui intendo circa n. 84 cap. I I I , in quo « de relationibus inter 
ditiores et egentiores nationes » agitur. Licitum mihi sit, de hac quae-
stione, sequentes observationes faceré. 

1 . In hoc numero de ingenti differentia oeconomico-sociali inter di­
versas nationes tractatur, sed de quodam facto maximi momenti silen­
tium fit. De facto nempe evigilationis conscientiae socialis, seu, ut ver­
bis modernis utamur, de explosione conscientiae socialis huius temporis. 

Homines muijdi hodierni, sive illitterati sint sive culti, sive labora-
tores in fabricis, sive humiles ruricolae, sive christiani sint, sive non, con-
scientiam intimam et certam de propria dignitate in vita sociali habent. 
Aliquando homines quamdam naturalem differentiam inter diversas clas-
ses sociales tolerabant; hodie omnes conscii sunt de propria dignitate 
et de propriis iuribus. Immo ita conscientia socialis evigilata est ut non 
amplius circa hanc quaestionem conflictus inter fidem et conscientiam 
etiam christianam admittantur. Quilibet homo modernus, etiam catholi-
cus ...2, de proprio iure ad bonorum aequam participationem libenter 
loquitur. 

2. Talis evigilatio seu explosio conscientiae socialis multis et quidem 
diversis causis tribuenda est. Doctrinis praesertim Summorum Pontifi-

cum, activitati modernorum mediorum communicationis immo et prae­
sertim proselytismo marxistico. Ita profunda et spontanea talis conscientia 
socialis est in praesens ut ad illam dirigendam vel coercendam non am­
piáis suíEcient nec religiosa nec alia quaelibet histórica vel sociológica 
consideratio. 

Immo fatendum est percrebrescentem marxismi successum in mundo 
hodierno non tantum efücacitati modernorum mediorum communicatio­
nis deberi, quantum conformitati istius systematis cum moderna conscien­
tia humana. Hac de causa, cum timore et tremore fateri debemus 3 quod 
hodiernus homo, si praesertim pauper et patiens sit4 non solummodo 
paratus est ad assensum praebendum theoriis marxistis de aequalitate 
hominum, sed quod homo hodiernus, sive illitteratus sit sive non, sive 
christianus sive non, si patiens est, si nimis pauper est, si eis quae hu­
manam condicionem5 decent caret, aliud marxismi potentiale mem-
brum est. 

3. Quid ergo6 faciendum? Mundus hodiernus qui nimis pragmati-
cus est, non novis declarationibus indiget, non a nobis principia vel theo-
rias postulat, sed facta, iuxta illud axioma « probatio amoris, exhibitio 
est operis » ...7. Sed, Deo iuvante, non omnia in sinu Ecclesiae solum 
theoriae sunt. 

Fateri nos liceat, quod in hoc sensu, multa et quidem maximi mo­
menti incepta ab aeterno spiritu caritatis Ecclesiae suscepta esse. Me-
minisse iuvat in isto momento, incepta quarumdam Conferentiarum Epi-
scopalium quarumdam nationum quae fidelium generosa cooperatione, 
opus sublevandi famem, paupertatem et infirmitatem in mundo suscepe-
runt. Talia suscepta, melius quam declarationes ad cor humanitatis at-
tingunt, et maiorem habent efficacitatem quam opera quae gubernia ci-
vilia, non semper ...8 alus intentionibus politicis exclusis, in mundo ho­
dierno aggrediuntur. 

Immo, licitum nobis sit, in hoc sollemni momento, hanc inexhaustam 
caritatem Ecclesiae exaltare aflirmando quod sicut sic dicta Ecclesia Si-
lentii per voluntariam martyrii susceptionem immo et per sanguinis 
effusionem etiam nostris temporibus coram Cáelo et coram hominibus 9 

splendens testimonium de eiusdem veritate est, sic etiam Conferentiae 
illae Episcopales et etiam singulae dioeceses quae opus sanctum inve-
niendi Christum in pauperibus nostri temporis susceperunt, etiam vivens 
et splendidum 1 0 testimonium sunt de sanctitate Ecclesiae quae de diver-
sis nationibus et de diversis hominibus cor unum et animam unam adhuc 
faceré potest. 

Ergo, concludimus. Ut aliquod positivum et practicum fíat; ut Con­
cilium Vaticanum II aliquod monumentum aeternae caritatis Christi 

erigat, necesse est, ut sicut iam multi Patres petierunt, quam citius Se­
cretariatus internationalis, Sanctae Sedi adnexus, constituatur, ad exci-
tandam, augendam et dirigendam activitatem Ecclesiae in solutione quae-
stionis socialis. Dixi. Gratias. 

In textu scripto tradito: 1 admittebant vel. 2 fervens. 3 debere-
mus. 4 est. 5 humanae condicione. 6 Patres conciliares, coram 
isto facto. 7 Principia aequalitatis socialis iam ab ipso Domino nostro Iesu 
Christo praedicata sunt, et modernis temporibus amplius et latius a Leone XIII, a 
Pió XI et a Ioanne XXIII luculenter recordata sunt. 8 tamen. 9 mundo. 
1 0 splendens. 

7 

EXC.MUS P. D. ANTONIUS AÑOVEROS ATAUN 
Episcopus Gadicensis et Septensis 

Venerabiles Patres, 

Proprium Concilii est principia communia proferre, quae opportu-
nam praebeant applicationem in casibus singularibus. Certe} 

Praetermittere autem non possumus mundi laboris aerumnas et acer­
bas multoties conditiones, quae ex Concilio postulant principia generalia 
sed cum concretione máxima in quantum fieri possit, quibus, in aspectu 
sociali, obligationes conscientiae statuantur. 

Vestrae attentae considerationi et etiam determinationi, venerabiles 
Patres, hanc quaestionem fidenti animo submitto. Recognoscimus et lau-
damus arduum et difHcillimum laborem commissionis. 

Normae in schemate statutae nimis generales et abstractae videntur, 
aequa 2 vigore carentes ad valorem obligatorium conscientiae patefacien-
dum. Ita in cap. I I prioris partís, n. 31, cum de caritate sociali sermo est, 
dicitur: « Ingentes inaequalitates oeconomicae, sociales ac culturales in­
ter membra unius humanae familiae adhuc vigentes, scandalum mo-
vent... » etc.3, Et in par. 33 quae de ethica individúan' est, símiles con­
ceptas iterantur ...4. Et in n. 81 huius secundae partís, de qua loquor, 
assertiones convenienti carent vigore ...5 

Num confidere possumus has formulas ita ambiguas stimulare posse 
ad graves obligationes solvendas in ordine sociali, et urgentibus necessi-
tatibus satisfacere, quibus nonnulli coetus proletariorum versantur? 

Mea sententia est quaestiones ita graves, et quae ita aíEciunt pacem 
et quietam communionem hominum, quaeque secum ferunt graves obli­
gationes iustitiae, tractari in Concilio deberé multo exquisitius et defi-

nitius. Ut veré sint appellatio, vi praecepti, et ut possibile sit, conscien-
tiam onerantes ...6 

Submisse existimo, Concilium responderé deberé anxietati operario­
rum. Quomodo? 

Ex una parte, doctrinam altius elaborando. 
Potius respondeamus concrete iis quibus satisfieri possit. Et potis-

simum remedium praebeatur necessitatibus urgentioribus ...7 Loquor 
principaliter ad homines, qui in regionibus ubi sufficiens evolutio oeco­
nomica deest, commorantur. 

Radix concretionis esse posset: 1. Breviter explicare praecipua ele­
menta quae iustitiam socialem constituunt. Sine dubio ingressum míni­
mum vel salarium vítale. Et eo perveniendum est ut auctoritas leges 
ferat, pro bono communi, de participatione ex beneficiis, et praevisione 
sociali, quod secum fert onus perficiendi. Nonne optimum esset ut ali-
liquid huius generis Concilium exprimeret? 

2. Nondum tempus est, ut definiatur, in iustitia sociali, quod pro­
prium iustitiae commutativae sit? Pervium est ut moralistae et sociologi, 
nunc temporis dici potest ...8 ad unum asserunt, v. g. obligationes ad ...9 

salarium vítale et alia attinere ad iustitiam commutativam. 
3. Si vero exstant officia iustitiae socialis, iustitiae commutativae 

propria, quae obligationes conscientiae imponit transgressoribus pro iis 
qui noxia passi sunt? En casus apertus reparationis vel restitutionis. 

Aliquae determinationes, quamvis minimae, sed clarae et concretae, 
si possibile fuerit, nonne in ordine pastorali responsum esset Concilii ad 
mundum laboris ita conscientia sociali indigentem omnique comprehen-
sione et consideratione carentem? Et nonne etiam ad efformandas con-
scientias veluti lux clara effulgeret? 

Mea humilis experientia per triginta annos, magna cum consuetudine 
patronos inter et operarios, his quaestionibus socialibus peni tus cap tus, 
affirmare me cogunt utrosque, si recta intentione procedunt atque bona 
volúntate, optant, ut Ecclesia ad praxim, in quantum possibile sit, ve-
niat, decernens responsabilitates conscientiae, quae ex principiis mora-
libus atque immutabilibus Ecclesiae derivantur. 

Aliter, si intra principia nimis generalia solummodo manemus, quin 
conclusiones obligantes exprimamus, debilioribus decipiemus, atque po-
tentioribus argumentum aequivocum praebebimus, ut in statu aperto 
oeconomiae liberalis permaneant. Dixi. 

In textu scripto tradito: 1 deest. 2 aequae. 3 Quod auferre debe-
mus minuendo disparitates, discriminationem qualemcumque vero constanter ex-
cludendo, ut enixe postulant iustitia, aequitas, dignitas personae humanae et ipsa 

mundi pax... ». 4 « Magni hodie interest ut nullus homo et nullus coetus 
ethicae "individualisticae" obsequatur, veram condicionem socialem nimis negli-
gendo, atque ubi de rationibus inter individuum hominem et societatem agitur, 
multa reprehensibilia permitiendo, immo iustificando... Non pauci variis fraudibus 
ac dolis iusta vectigalia vel alia quae societati debentur efíugere non verentur ». 
5 ut eos instimulent qui debeant gravia discrimina iustitiae et conscientiae sibi 
proponere. « Itaque, quaecumque sunt formae proprietatis, legitimis institutionibus 
populorum accommodatae, secundum diversa atque mutabilia adiuncta, cura huius 
destinationis bonorum nunquam omitti debet. Quapropter homo illis bonis utens, 
res exteriores quas possidet nunquam tanquam sibi proprias, sed tanquam com-
munes habere debet, ut non sibi tantum sed etiam alus queant prodesse. Cete-
rum ómnibus ius strictum competit habendi partem bonorum sibi suisque familiis 
sufScientem ». 6 Ni ita sit, iudico — utinam fallar! — hoc propositum consti-
tutionis, quod attinet ad ea de quibus loquor, valde spei defecturum eorum máxime 
quibus opes non sunt. 7 Existimo conscientiam catholicorum serio gravan-
dam esse, necnon hominum bonae voluntatis, ut magnanime adimpleant sua muñera 
ad iustitiam socialem respicientia. 8 omnes. 9 ingressum mínimum vel. 

8 

EXC.MUS P. 'D. CAROLUS PARTELI 
Episcopus Tacuarembianus 

Venerabiles Patres, 

In parte introductoria schematis de Ecclesia in mundo huius tem­
poris, n. 3 , Ecclesiae cooperario erga humanum genus « ad meliorem 
fraternitatem omnium instituendam » adfirmatur, qua ratione haec Sancta 
Synodus praecipua nostri temporis problemata considerat, necnon quae­
dam principia ad eorum solutionem proponit. 

Mihi videtur hoc schema satis parum de agricultura et de agriculto-
ribus dicere, quod, meo iudicio, gravis omissio retineri debet. 

Agricolae etenim, quinquaginta et quinqué, aut sexaginta per cen-
tum existimantur in toto mundo; dum in regionibus adhuc progredien-
tibus, saepe septuaginta per centum attingunt. Momentum agriculturae 
evincitur ex eo quod plus quam nonaginta et quinqué partes in centum 
rerum nutritionis ab ea proveniant. Insuper agricultura materias textiles, 
ligneas et alias, magna ex parte confert. Recte ergo, agricultura, primaria 
hominum navitas nuncupatur, ex qua magna pars industriae et merca-
turae dependunt, quae immo, tanto crescunt quanto magis agricolarum 
coetus decretum scit. Sic, in regionibus excultis fere vicésima 1 pars per 
centum populationis existimatur laborare ad instrumenta agriculturae 
suppeditanda, vel ad fructus terrae transferendos. 

De famis problemate. Iuxta illud Internationale Institutum quod 

vulgo dicitur FAO, non minus quam tercentos miliones, et probabiliter 
quingentos miliones hominum famem patiuntur, et circiter mille quin-
gentos miliones insufficienter aluntur. Factum non novum est, sed nova 
eius gravitatis et amplitudinis cognitio. Quod permagnam sollicitudinem 
ex praeviso popula tionis incremento excitat. 

Theoretice loquendo, ut bene in n. 96 schematis dicitur, problema 
solvi posset; practice tamen, statistici numeri a FAO editi ferunt: ab 
anno 1960 usque ad annum 1964 fructuum terrae incrementum vix 
populationis incrementum secutum esse (cf. « La situation mondiale de 
l'alimentation et de l'agriculture » huius currentis mensis octobris2). 

Insuper dicendum hoc incrementum tantummodo regionibus excultis 
referri, dum e. g., in America Latina et in Extremo Oriente, ne conditio-
nem quidem quae ante bellum existebat, attigisse ...3 

FAO periti annuum incrementum agriculturae attingere deberé non 
minus quam quinqué per centum productionis adfirmant, nisi famis pro­
blema insolubile evadat; dicunt etiam fructuum terrae productionem du-
plicandam esse intra annum bismillesimum, ut crescenti populationi 
eadem nutritionis quantitas ac hodie provideatur; sed ad sufficientem 
nutritionem consequendam, maius adhuc incrementum exigi. 

Problematis solutio invenienda et actuanda est in minus progressis 
regionibus, nam excultae abundantia gaudent. InsufEciens enim est re-
cursus ad dona, quam vis utilia praesertim ad pueros, morbo affectos, 
praegnantibus sublevandos, quia non raro, donorum abundantia, loci 
navitatis incrementum minime sollicitat. 

Utilius technicum et oeconomicum auxilium videtur; regiones enim 
minus progressae technica capacitate, oeconomicis mediis, et ingenio 
creativo carent. 

Mihi permittatur, vicésimo labente anno ab institutione illius Orga-
nizationis Internationalis vulgo dictae FAO, me elogium et gratum ani-
mum huic Organizationi exhibere, quippe quae constanter, generóse, 
pro incremento agriculturae in progredientibus regionibus, et pro fame 
sublevanda operam dat, numquam intentiones políticas, sed tantum soli-
darietatem persequens. 

Quintus etiam annus labitur ab initio illius activitatis sic dictae 
« Campaña Mundial contra el hambre », in qua máxima catholicorum 
cooperatio habetur et magis desideratur. 

De agricolarum educatione. Si famis solutio stricte ab agricultura pen-
det, haec in primis, excultum agricolam, sub tribus aspectibus requirit: 
a) vita in agro ita placida, ut familiae in numero 4 necessariae ne migrent; 
b) instructio technica, ut labor sit fecundus; c) redditus stimulans ad 
fatigas sufferendas. 

Proh dolor! lamentanda et damnanda utpote iniusta, est illa difficilis 
conditio in qua agricolae regionum minus progressarum versant, ubi viae, 
scholae, medici, electricitas, aqua et alia desunt. In istis regionibus, et 
praesertim ubi pecuaria extensiva colitur, multi sunt qui vivunt in soli-
tudine et egestate ...5, longe a civitatibus, multoties cum difficultate effor-
mandi familiam regularem, sine attentione religiosa et sine laetitia con-
sortionis humanae. Nihil mirum proinde, si omnes qui possunt migrant, 
peten tes civitates. 

Publica auctoritas, ratione aequilibrii generalis, mediis oeconomicis 
totius nationis omnia haec providere debet; aliter numquam agricultura 
incrementum optatum obtinere poterit, et agricolae artem colendi ter­
ram despicient. 

De latifundio in n. 83 loqui tur. Mihi tantum notare liceat hoc punc-
tum complendum esse affirmationibus Encyclicae Mater et Magistra circa 
structuram agriculturae. 

Insuper ius agricolis, seipsos in consociationibus organizandi, sive 
ad professionem tuendam sive ad oeconomica problemata solvenda ...6 

clare tribuendum est, ita ut illi ipsi partem habeant reipublicae admini-
strationi. 

Agrícola insuper animadvertere debet quam eius ars nobilis, et 
quanta responsabilitate exercenda sit. Ideoque technicam instructionem 
acquirat, ut conscius et activus Divinae Providentiae cooperator fíat, ad 
humanum genus nutriendum. 

Hoc tempore profundae progressionis technicae, oeconomicae, psy-
chologicae et socialis, praesertim iuvenes conscii fiant de agriculturae 
conditionibus et exigentiis, simul agrorum artes, quoddam vocationis et 
missionis prae se ferré considerantes, necnon oeconomicis et socialibus 
consociationibus participent ut eas principiis christianis imbuant et in 
iis virtutes exerceant. Dixi. 

In textu scripto tradito: 1 viginta. 2 1964 FAO oct. 1965. 3 (op. 
cit. pag. 7) 4 deest. 5 máxima. 6 (sindicato-cooperativa). 

9 

EXC.MUS P. D. ISMAEL MARIUS CASTELLANO 
Archiepiscopus Senensis 

Venerabiles Patres, Carissimi Auditores, 
In n. 75 nostri schematis, inter rationes inquietudinis, quae nostris 

temporibus in vita oeconomica-sociali inveniuntur, iure meritoque adnu-
merantur etiam « defectus aequilibrii », qui « advertuntur inter agricul-

turam ex una parte, quaestuosas artes (seu activitates industriales) ac 
servitia ex altera parte ». 

Haec autem animadversio omnino insufEciens mihi videtur ad intel­
ligendam vastitatem problematis agriculturae eiusque consectaneas in 
ordine oeconomico-sociali, et ipsas rationes moralitatis, iustitiae, caritatis 
propter quas Concilium de eo loqui tur. 

Etenim defectus aequilibrii de quo agitur, invenitur in toto mundo; 
generatim nationes debiliores in oeconomia sunt illae in quibus cives 
praevalenter agriculturae sunt dediti; in ipsis nationibus quae evolutae 
dicuntur, regiones vel sectores rurales pauperiores inveniuntur. 

Omnes admittunt quod ad famem removendam, ad pacem firman-
dam, ad progressum obtinendum omnino necessarium est augere quan­
titate et qualitate fructus terrae; sed — proh dolor! — redditus seu 
proventus agriculturae sunt tam parvi et tot incertitudinibus admixti, 
quod agricolae et praesertim iuvenes térras relinquunt et ad alias activi­
tates accedunt. Hinc phaenomena exodi ruralis et urbanismi, quae Con­
cilium nostrum attenta sollicitudine considerare debet propter conse-
quentias pastorales maximi momenti. 

Adhuc, defectus remunerationis adaequatae pro labore agricolarum 
non permittit quod nova media pecuniaria adhibeantur ad agriculturam 
evolvendam et efficaciorem reddendam, dum e contra novae structurae 
et nova instrumenta technica omnino requiruntur. 

Denique, propter causas supradictas, rurales agitantur, saepe motus 
etiam inordinatos promovent, immo non raro organizationibus eversivis 
communistarum adhaerent. Nemo ignorat quid a theoricis communista-
rum tamquam certum afErmatur: revolutio scil. mundialis per agenda 
erit a coetibus ruralibus egenis Asiae, Africae et Americae Latinae. 

Quid ergo faciendum est? Causae egestatis in agricultura, iuxta pe­
ritos, ad duas praesertim reducuntur: limites legum naturae et incerti-
tudo pretii fructuum terrae in mercatura. Ideo remedia sunt praestanda 
a publicis auctoritatibus. Ipsa experientia docet quod, sine interventione 
Status, evolutio oeconomica causat defectus aequilibrii et fere semper 
in detrimentum agricolarum: valores ipsi humani, qui a mundo rurali 
custodiuntur, in discrimine ponuntur. 

Agitur revera de problemate iustitiae, a Sacrosancto Concilio clare 
proclamando. In Encyclica Mater et Magis tr a indican tur etiam remedia 
concreta a Statu paranda: ruricolis sunt concedenda media pecuniaria 
conditionibus favorabilibus; ad ipsos extendenda est sic dicta « securitas 
socialis »; pretia remunerativa pro agricultura sunt statuenda et defen-
denda; et ita porro. 

Sed remedia a Statu paranda saepe non sufficiunt. Etenim pretia 

fructuum terrae statuuntur in mercatura internationali; iuxta novissimam 
relationem a F.A.O. peractam, fructus terrae in biennio anni 1962 usque 
ad annum 1964,. pretium médium internationale habuerunt pro trede-
cim partibus supra centum inferius quam pretium médium internationale 
biennii anni 1952 usque ad annum 1954. Unde requiruntur conventiones 
internationales circa hoc: aliter nationes rurales fient de die in diem pau-
periores et impossibilis evadet solutio problematis famis in mundo. 

Concilium nostrum clare edicere debet: ad defectus aequilibrii remo-
vendos non sufficiunt voluntariae elargitiones, sed requiruntur solida-
rietas et cooperatio, verae, concretae, perseverantes, sive in ambitu na-
tionali, sive in ambitu internationali. 

Tamen non omnia ab alus agricolae exspectare debent: agricultura 
in melius evolvi nequit sine generosa navitate ipsarum agricolarum. Ipsi 
bona máxime necessaria ad vitam humanam alendam provident, et ita 
quamdam missionem a Deo acceperunt: suam dignitatem agnoscant, 
suam responsabilitatem adimpleant, virtutes humanas ac christianas sibi 
proprias exerceant; et ad difficultates solvendas in associationibus pro-
fessionalibus ac oeconomicis, fraterna caritate, uniantur. 

Venerabiles Patres, quaedam parva additamenta, quae iuxta meas 
considerationes paravi, scripto tradam secretario generali. Nunc autem 
mihi episcopo in regionibus ruralibus constituto, haec concludere liceat: 
in Concilio ne loquamur tantum de opificibus seu de operar üs,1 sed etiam 
de agricolis, qui numerosiores sunt in mundo hodierno et paupertate 
immo egestate aliquando 2 laborant. Etiam agricolae audiant verbum no­
strum comprehensionis et iustitiae, verbum, dico, caritate plenum! Dixi. 

In textu scripto tradito: 1 deest. 2 deest. 

Animadversiones additae: 

Pag. 60, ad n. 75, lin. 27, post verba « Coaevi nostri has disparitates... » ad­
datur: « quas Concilium veré iniustas agnoscit ». 

Pag. 61 , ad n. 76, linn. 2-3, post verba « generis humani optatis, incremen-
tum... » addatur: « agriculturae et . . . ». 

Pag. 61 , ad n. 76, lin. 5, post verba « creandis inceptis, modis ... », addatur 
« agriculturae e t » . 

Pag. 62, ad n. 78, lin. 3, loco « eodem modo » dicatur « praesertim » et post 
verba « providendum est... » addatur « aptis mediis a publica auctoritate statutis 
et etiam conventionibus internationalibus ». 

Pag. 62, ad n. 79, lin. 37, post verba « Remunerado autem laboris... » adda­
tur « sive liberi sive aliis praestiti ». 

Moderator: Loquatur exc.mus D. Conradus De Vito, deinde transi­
tas fit ad cap. IV. 

10 

EXC.MUS P. D. ALBERTOS CONRADUS DE VITO 
Episcopus Lucknovensis 

Venerabiles Patres, 
Schema, licet breviter perclare tamen principia ethico-socialia chri­

stiana exponit. Omnes homines quam máximo gaudio exsultabunt cum 
notitiam habebunt Concilium declarasse magnas differentias oeconomico-
sociales inter homines removendas esse et bona terrestria ad utilita-
tem omnium destinan ...2 

Tamen etiam post istas declarationes, multi erunt homines iniusti, 
multae erunt victimae humanae iniustitiae et pauperes pari modo no-
biscum semper habebimus. Ideoque optime schema concludit agens de 
navitate oeconomica-sociali et Regno Dei. Tamen verba in n. 85 adhi-
bita perpulchra sunt tantum pro Patribus Concilii et speciatim pro ex-
pertis et theologis qui omnes magna sapientia gaudent! Sed illa centena 
millia millium hominum, qui nec de siliquis ex quibus porci abundant 
edere possunt nevé de micis quae e mensa dominorum suorum cadunt se 
reficere possunt, maiora a Concilio exspectant! 

De miseria materiali et morali in qua tot centena millia millium ho­
minum Tertii Mundi versantur, arch. Ángelus Fernandes, secretarius 
Conferentiae Episcopalis Indiae, peroptime locutus est, ideo illa quae 
ipse dixit ego non repetam. Tamen ne tot centena millia millium homi­
num qui, non in paupertate, sed in miseria vivunt hoc in mundo, inter 
luxurias aliorum hominum, poenas inferni expedentes, in aeternitate 
quoque in inferno crucientur, propono quod hoc in capite sermo fiat 
etiam: a) de operibus misericordiae tum corporalis tum spiritualis, 
verba Domini ex Evangelio repetendo uti ab Ipso prolata sunt; b) de 
beatitudinibus quoque sermo sit verba Domini integre referendo; c) de 
operibus misericordiae ab Ecclesia iam peractis et in futuro ampliori, 
meliori et orgánico modo peragendis quoque agatur 3; d) de operibus 
misericordiae ut pars apostolatus laicorum expresse et emphatice sermo 
fiat; e) de mediis quibus pauperes protegi possunt ab oppressione alio­
rum hominum et quandoque guberniorum civilium? 

In schemate sermo non est de genocidio, quod multis in locis exer-
cetur ad destruendos populos qui in miseria vivunt, populos qui sunt 
populi5 aliquarum regionum; nihil dicitur de operationibus sterilizatio-
nis mulieris et vasectomiae viri, quae, si non physice, saltem moraliter 
imponuntur super centena millia millium hominum, et tantum eo quod 
— sic dicitur — cibus non invenitur pro eis.6 

Postulo ergo ut Concilium de istis aberrationibus loquatur et empha-
tico modo isías aberrañones 7 condemnet. Dixi. 

In textu scripto tradito: 1 (n. 78). 2 ( n . 8 1 ) . 3 deest. 4 deest. 
5 deest. 6 deest. 7 ea. 

PATRUM ORATIONES 
{De Ecclesia in mundo huius temporis, cap. IV partis I I ) 

11 

EXC.MUS P. D. ABILIUS DEL CAMPO Y DE LA BARCENA 
Episcopus Calaguritanus-Logrognensis 

Venerabiles Patres, 
Adhuc aliqua « de re oeconomica in Communitate politico-

sociali » dicere velim. Nolite mirari si iterum atque iterum hac de re 
sermo in aula fiat. Tanti enim momenti ...2 negotium est, ut sine ipsius 
adaequata solutione nec « ordo socialis » nec ipsius Societatis vita tran­
quilla possibilis evadat. Aliquid amplius: tanti momenti est problema 
oeconomico-sociale ut sine ipsius adaequata et satisfactoria solutione vix 
contra atheismum militantem dimicare efEcaciter poterimus, cum saltem 
de facto illius primum et praecipuum argumentum in actuali iniusta 
ordinatione oeconomica fundetur. 

Et multa quidem in aula dicta sunt de relationibus oeconomicis 
inter « capitale » et « laborem », inter « proprietarios » et « opifices », 
at vix quidquam dictum est de relationibus inter « cives » et « Civita-
tem », inter « particulares » et « Administrationem », inter « cives » 
et « Statum ». Et hac de re praecise aliqua dicere velim. Non sub aspectu 
technico, de quo ne unum quidem verbum dicere auderem, sed sub 
aspectu morali. 

...3 In schemate nostro4 deest clara et expressa declaratio de valore 
morali legum fiscalium deque illarum vi obligandi etiam 5 in conscientia. 
Aliquid utique indigitatur, at, ni fallor, insufficienter. In n. 88, lin. 35 
legitur phrasis haec: « ut cooperatio civium cum officii conscientia con-
iuncta in quotidiana reipublicae vita » etc., et paulo infra in linn. 40-41, 
dum aliqua recensentur officia civium, nominatur expresse « officium 
afferendi reipublicae materialia et personalia servitia quae ad bonum 
commune requiruntur ». 

25 

Hoc, tamen, meo iudicio!1 non sufficit. Aliquid amplius desideratur. 
Mundus enim oeconomicus 7 tanti ponderis est, ut de vita oeconomico-
sociali in schemate sermo adaequate fieri nequeat, quin ...8 aspectus mo-
ralis serio consideretur. Loquantur alii de « Oeconomia » sub aspectu 
technico, loquantur de « labore », de « progressu », de « productionis 
augmento », de «collocatione pecuniae », etc. Concilium, vero, illa 
omnia non ignorans, propriam suam missionem curare debet, illa omnia 
sub aspectu morali considerare et ordinem moralem oeconomiae perpen-
dere et proponere tenetur. 

In casu, hic et nunc, non de oeconomia in genere, sed de puncto 
aliquo particulari et concreto, de legislatione tributaria et fiscali in spe­
cie, quaedam suggerere intendo: 

Nonnullis in regionibus, de cetero catholicis, vulgata et communis 
in populo viget persuasio de valore mere poenali legum fiscalium. Nec 
mirum, si fideles ita opinantur, cum, paucis abhinc annis, talis etiam 
fuisset ibi vulgata et communis inter auctores opinio. Verum quidem 
est nostris hisce diebus, dicere non audeo temporibus, verum quidem 
est sententiam de obligatione morali et in conscientia legum fiscalium 
gradatim progredi et a non paucis doctoribus in schola iam sustentan, 
at, meo iudicio, verum etiam est huiusmodi sententiam conscientiam 
popularem nondum pervasisse, sed e contrario intimam adhuc vigere in 
populo persuasionem de illarum legum valore mere poenali ...9 

Intricatum utique problema, maximae complexitatis et difficultatis, 
verum etiam fundaméntale immo et fundamentalissimum, in basi ipsius 
conviventiae socialis pacificae, quae impossibilis evadet, nisi concives 
omnes officia sua materialia, onera nempe oeconomica reipublicae ...10 

— Societati, Administrationi, Statui — fideliter, exacte et in conscientia 
opportune praestent. 

Opponi utique solet leges oeconomicas et in concreto leges fiscales 
tributarias^1 quae nempe tributa ...12 determinant et imponunt,n haud 
raro excessivas et iniustas esse ideoque obligationem in conscientia indu-
cere non posse. Quid dicendum? ... 

Verum quidem est leges iniustas, qua iniustas, in conscientia non 
obligare. Si, ergo, leges fiscales iniustae sunt, quae iniustae sint et qua 
tales in conscientia non obligant. Attamen quaedam in casu notanda sunt: 
a) fortasse non omnes iniustae erunt; b) cum de valore morali et de obli­
gatione in conscientia legum fiscalium sermo fit, problema consideran 
debet non solum ex parte civium qui, in hypothesi, solvere tributa tenen-
tur, sed etiam ex parte legislatoris qui in toto processu legislativo leges 
iustas daré quoque tenetur cuiusque obligatio in conscientia a Concilio 
etiam nunc urgeri debet; c) de se, in genere et in principio, standum est 

pro legislatore et pro lege, cui favet praesumptio; d) hodiedum in « cir­
culo vitioso » movemur et circulum vitiosum rumpi nequit nisi omnium 
conscientiam moralem accurate 1 4 efformando. 

Conclusio. Propono ut in n. 88, clara et aperta fiat afíirmatio de va­
lore morali legum fiscalium deque consequenti obligatione in conscientia 
illas acceptandi et fideliter adimplendi, nisi vitam oeconomico-socialem 
in reciprocitate 1 5 fraudis et iniustitiae ... I6 fundare velimus. Dixi. Gratias. 

In textu scripto tradito: 1 Parcite mihi si. 2 huiusmodi. 3 Meo 
simplicissimo iudicio. 4 deest. 5 deest. 6 deest. 7 oeco-
nomico-socialis. 8 illius. 9 Nunc autem, si haec ita sunt et, ad quam-
plurimas regiones quod attinet, factum hoc sociale indubium videtur, grave et 
urgentissimum considerandum occurrit problema, de cuius momento nemini dubi-
tare licet et de cuius solutione Concilium iudicare et sententiam proferre tenetur. 
1 0 suae. 1 1 deest. 1 2 et taxas. 1 3 exigunt. 1 4 hac de re. 
1 5 reciproca canonizatione. 1 6 tam ex parte civium quam ex parte legislatorum. 

Moderator: Siquidem Summus Pontifex tantum hora 12 Romam 
perveniet, possumus aliquatenus protrahere disceptationes. Loquatur ... 

12 

EXC.MUS P. D. EUGENIUS BEITIA ALDAZABAL 
Episcopus tit. Verronensis 

Venerabiles Patres ceterique benevoli adstantes, 
Brevitati et claritati consulens, quaedam audeo dicere et observatio-

nes praeferre ad textum cap. IV constitutionis pastoralis de qua discep-
tatio fit, in sua parte I I , et concrete in n. 89, cuius titulus — inter un­
cos — est: « Ecclesia et Societas politica ». 

Magna et difficilis quaestio, actualis inter actuales, quae theologiam 
simul ac ius, prudentiam simul ac caritatem attingit. Materia ubi numquam 
oblivioni danda sunt principia perennia; et ubi applicationes principiorum 
induunt varietatem mirificam, prout sunt « signa temporis ». Materia 
quae iam a Concilio, in constitutione dogmática Lumen gentium, etsi in-
directe, est relata, cum agebat de laicis catholicis et de sua actione in 
structuris humanis. Verum hic directe attingitur et quidem intentione 
numquam sufficienter laudanda. Subscribam ea omnia quae positive hic 
affirmantur, sed luce magisterii ecclesiastici « zonae sic dicam perumbra-
tiles » sunt illuminandae. 

Agitur enim — ut schema afflrmat — de prima quaestione, ex qua 

multa dependent. Videlicet nihil minus quam applicatio doctrinae an-
teactae et fructus talis applicationis. « Quae omnia — ait textus constitu­
tionis — facilius obtineri possunt, si rectus habeatur respectus rationis 
inter rempublicam et Ecclesiam intercedentis et clare distinguatur inter 
ea quae fidéles, sive singuli, sive consociati, suo nomine tamquam cives, 
christiana conscientia ducti, sibi adsumunt et ea quae nomine Ecclesiae 
eiusque divinae missionis una cum Pastoribus suis agunt ». 

Cogitamus nunc de apostolatu laicorum, de missione consecrationis 
mundi quam implere debent christiani, de « compromissione temporali » 
(sit venia verbo) qua christianismus penetrat etiam illam zonam con-
cretam et technicam, ubi applicationis responsabilitas est totaliter penes 
laicos. Cogitamus momentum libertatis pro Ecclesia et Evangelio ubique 
terrarum esse defendendum. 

Sed non avertimus oculos nostros ab Historia et Magisterio, a iure 
et veritate, a vi et fortitudine testimonii non iam solummodo indivi-
duali et particulari sed et testimonio communitario-sociali. 

Parcite mihi, venerabiles Fratres, dum haec quae nunc lego scribe-
bam videbatur hic in aula quasi denuo resonare vox augusta Pii Papae XI 
qui est clarissimus auctor Encyclicarum quarum nomina sunt in memoria 
omnium: Non abbiamo bisogno vel Mit brennender Sor ge vel Quadra-
gesimo anno vel contra Communismum atheum, sed etiam auctor En-
cyclicae Quas primas de Regno Christi dilatando, ubi profligatur Laici-
smus, ut alias, sed modo adhuc fortiori, et invitantur omnes ii qui in 
potestate regunt ad recognitionem iurium Christi in Evangelio et in Ec­
clesia. Recognitio dicet simpliciter « ius », non dicit privilegium. 

Et haec recognitio Regni Christi, haec professio evangelicae verita-
tis omnino retinenda est in hac occasione in qua Ecclesia et Status in-
veniuntur ante eamdem laboriosam activitatem promovendi prosperi-
tatem humanam, promotionem hominum, in integra consuetudine et in 
tota evolutione vitae suae. 

In Relatione particulari de hoc capite asseritur hic exponi « quae-
nam iura Ecclesia in societate publica sibi vindicet ». Hoc non dixeris 
plene verum, nam impressio generalis pro legenti spiritu simplici has 
pagellas est hic ad minus cohonestari immo forsitan et defendi quam-
dam separationem Ecclesiae a Statu vel separationem simpliciter. Legi 
quidem « cooperationem cum civili potestate ab Ecclesia minime recu­
san, immo vehementer exoptari », sed haec cooperatio immediate adiec-
tivo qualificatur; agitur enim de sana cooperatione: — de sana coope-
ratione ut oblivioni detur alia cooperatio, in peiori stadio historiae, ubi 
Caesarismus ex una parte et privilegia Ecclesiae ex alia statum rerum 

talem fecerunt ut si non « laicismus » saltem « Laicitas » repetenda sit 
excludendo praesentiam Ecclesiae in República et verae liquidationi tra-
dendo quidquid in legislatione vel unilaterali vel concordataria sapiat 
professionem verae fidei ex parte Status. 

Hoc sine dubio nemo auderet sic aperte defenderé. Sed tale est cli­
max in quo imbibitur redactio capitis quod in trutinam vocamus. Sunt 
multi qui amant superare classicam distinctionem inter thesim et hypo-
thesim, quasi non exsisteret aliquid verum, obiective verum, quod in 
veritate permanet quamvis non applicari hic et nunc veritas possit. 

Et sic tacendo quod est veritas obiectiva desinit exsistere in con­
scientia publica dum exsurgit novum principium e diámetro contrarium 
praecedenti. Et hoc nullum momentum secum ferret si principia sublata 
non fuissent clare expósita a magisterio ecclesiastico. Et haec est angu­
stia nostra. Non desuní Patres conciliares, inter quos ego, qui prompti 
sumus ad signa temporum percipienda, ad bonam fidem etiam ex meris 
indiciis admittendam, ad pluralismum extensione universali conceden-
dum, ad consulendum Oecumenismo in ómnibus, ad excludendum quod-
libet médium violen tum et coactivum, ad adoptandum humile verbum 
in praedicatione, ad excludendum quodlibet honorem et privilegium. 

Et tamen, si inspicimus documenta etiam recentiora Summorum 
Pontificum, videbimus separationem Ecclesiae a Statu in genere, non 
ab hoc vel ab illo Statu, profligatam esse a Sancto Pió X in documento 
« Vehementer » verbis, quae forte sine scandalo hodie non possent pro-
mulgari. Videbimus etiam professionem verae fidei pronuntiatam esse 
pro Statu ut officium a Leone XIII , ab ipso S. Pió X, a Pió XI in Quas 
primas et in Dilectissima nobis, a Pió XII in dissertatione Ci riesce, in 
verbis Ioannis XXIII et Papae Pauli VI feliciter regnantis. 

E contra, ponitur uti centrum totius quaestionis religiosae, in hac re 
de relatione Ecclesiae ad Statum, principium incompetentiae Status in 
re religiosa quasi foret possibile implere obligationem profitendi veram 
fidem ex parte Status et societatis in vita publica et in legibus ferendis, 
quin fiat discriminatio inter hanc et illam conceptionem religiosam ut 
vera amplectatur, quamvis semper possit restare spatium, tam amplum 
quam velitis, ut libertas religiosa plena sit in qualibet religione. 

Non petimus ut hic fiat integra expositio problematis ñeque ut argu­
menta — sit exemplum: a Tarquini vel Cavagni vel Cappello expósita 
(cito tantum mortuos) — renoventur. Non sunt obliviscenda sed ñeque 
hic erat locus expositionis; sed, ne videantur errasse Leonem XIII , 
Sanctum Pium X, Pium XI vel XII, vel una tantum alinea insinuetur 
non esse in genere desiderandam separationem Ecclesiae a Statu, quam­
vis utraque societas sit inter se plene independens, immo laeto animo 

conservandam esse professionem fidei publicam ubi sit possibilis, con­
cordata adhuc retiñere aliquem valorem, non ut principium sint privi-
legiorum nec Ecclesiae nec Status sed ut recognitionem status iuris et 
ut basis fecundae collaborationis. Opus sane non difficile ut puto; et gra-
tum memoriae tot singularium illorum Pontificum et Praelatorum qui 
fidem ad nos usque transmiserunt. Dixi. Gratias. 

Textus scripto traditus: 

Brevitati et claritati consulens, quasdam audeo observationes praef erre ad 
textum cap. IV, Constitutionis Pastoralis de qua disceptatio fit, in sua parte I I , 
et n. 89, cuius titulus — inter uncos — est: « Ecclesia et Societas política ». 

Magna et difficilis quaestio, actualis inter actuales, quae theologiam simul ac 
ius, prudentiam ac caritatem attingit. 

Materia ubi numquam oblivioni danda sunt principia perennia; sed ubi appli­
cationes principiorum induunt varietatem mirificam, prout sunt « signa temporis ». 

Materia quae iam a Concilio, licet indirecte, est relata in Constitutione Dogma-
tica humen gentium, cum agebat de laicis catholicis et de sua actione in structu-
ris humanis. 

Verum hic directe attingitur et quidem intentione numquam sufficienter lau-
danda. Subscribam ex nunc, ea omnia quae positive sunt hic affirmata, sed, meo 
iudicio, luce magisterii « Zonae quaedam subobscurae » sunt illuminandae. 

Agitur enim — ut schema affirmat — de alta quaestione, ex qua multa depen-
dent. Videlicet nihil minus quam applicatio doctrinae anteactae et fructus talis 
applicationis. 

« Quae omnia — ait textus Constitutionis — facilius obtineri possunt, si rectus 
habeatur respectus rationis inter Rempublicam et Ecclesiam intercedentis, et clare 
distinguatur inter ea quae fideles, sive singuli, sive consociati, suo nomine tamquam 
cives, christiana conscientia ducti, sibi adsumunt, et ea quae nomine Ecclesiae 
eiusque divinae missionis, una cum Pastoribus suis agunt » (n. 89). 

Cogitamus nunc ea quae ad apostolatum laicorum faciunt, ad « consecrationem 
mundi » quam petere debent christiani, ad « compromissum temporalem » (sit venia 
verbo) qua christianismus penetrat apostolice etiam illam zonam concretam et techni-
cam, ubi responsabilitas applicationis et actionis unice est penes laicos. 

Non obliviscimur momentum libertatis defendendae pro Ecclesia et Evangelio 
ubique terrarum dilatando. In memoria nostra sunt facta et status actualis rerum 
in toto mundo. 

Sed non est nobis integrum avertere oculos nostros ab Historia et a Magi­
sterio authentico, a Iure et a Veritate, denique a valore testimonii religiosi supra-
individuali, i. e., communitario et sociali. 

Parcite mihi, venerabiles Patres, sed dum haec quae lego scribebam in mea 
celia, exurgebat desiderium sincerum ut in aula hac resonaret denuo vox augusta 
Pii Pp. XI , qui est clarissimus auctor Encyclicarum, quae adhuc vivunt in omnium 
memoria: Non abbiamo bisogno de rebus « Fascismum » attinentibus, Mit bren-
nender Sorge de Nationali Socialismo germánico, Quadragesimo anno de sociali 
conditione, de Communismo atheo. Sed liceat nunc mihi ob vestros oculos poneré 
illam aliam EncycÜcam, Quas primas, de Regno Christi dilatando, ubi profligatur 

laicismus « pestis nostri temporis », ut alias, sed modo adhuc fortiori, et invitantur 
omnes ii qui in potestate regunt, ad recognitionem iurium Christi Regis et Ecclesiae 
in sua institutione et missione dilatandi Evangelium. Recognitio dicit simpliciter 
« conditionem iuris », non privilegii. 

Et haec recognitio regni Christi, haec professio evangelicae veritatis in publi-
cis legibus, alto silentio premitur in nostro capite, in hac occasione ubi de Ecclesia 
et Societate publica agitur, ubi utraque Societas fraterne aggredi debet laboriosam 
activitatem promovendi prosperitatem humanam, et promotionem hominum, in in­
tegra consuetudine et in tota evolutione vitae suae. 

Relator in sua referentia ad hoc caput asserit hic exponi « quaenam iura Eccle­
sia in societate publica sibi vindicat ». Hoc non dixeris plene verum, nam multa 
desuní in hac materia non insinuata a textu nostro. 

E contra impressio generalis pro legenti spiritu simplici has pagellas est omnino 
alia. Dixeris hic potius cohonestan vel etiam aliquo modo defendi separationem Ec­
clesiae a Statu, saltem in legibus latis. Iam legi « cooperationem cum civili pote­
state minime recusari, immo vehementer exoptari », sed haec cooperado immediate 
adiectivo qualificatur; agitur de cooperatione « sana», ut oblivioni detur alia 
cooperatio, in peiori stadio historiae, ubi Caesarismus ex una parte, et ex alia appe-
tentia privilegiorum in Ecclesia, statum rerum talem fecerunt, ut nunc, si non 
laicismus, saltem laicitas repetenda et instaurata sit, excludendo praesentiam offi-
cialem Ecclesiae in República et verae liquidationi tradendo quidquid adhuc existit 
in legislatione sive unilaterali, sive bilaterali, in civili et concordataria, et sapiat pro-
fessionem verae fidei ex parte Status. 

Hoc sine dubio nemo auderet sic aperte defenderé inter nos. Sed tale videtur 
esse « Climax » in quo imbibitur tota redactio capitis, quod in trutinam vocamus. 
Sunt muí ti qui amant superare classicam distinctionem inter thesim et hypothesim, 
quasi non existeret aliquid « verum », obiective verum, permanens in sua veritate, 
quamvis hic et nunc applicari non possit. 

Et sic tacendo quod est veritas obiectiva, potest labente tempore, oblivisci; 
desinit existere in conscientia publica, dum exurgit et fortius evadit novum princi­
pium e diámetro contrarium praecedenti. 

Et hoc forse nullum momentum secum ferret, si principia sublata et oblivioni 
dedita, non fuissent clare expósita ab Ecclesiastico Magisterio. Et haec est angustia 
nostra. Non desunt Patres conciliares, inter quos ego, qui prompti sumus ad signa 
temporum percipienda, ad bonam fidem etiam ex meris indiciis admittendam, ad 
pluralismum religiosum, ut factum universale, vel quasi universali, ad consulendum 
Oecumenismo in ómnibus, ad excludendum quodlibet médium violentum et coacti-
vum, ad adoptandum humile verbum in praedicatione, ad excludendum quemlibet 
honorem et quodlibet privilegium. 

Et tamen capere non possumus quare ad servandam hanc dispositionem sit 
necessarium terga verteré ad clarum magisterium ecclesiasticum in hac materia de 
relatione Ecclesiam inter et civilem societatem. Si inspicimus documenta etiam 
recentiora Summorum Pontificum videmus separationem Ecclesiae a Statu, in genere 
et ut principium, profligatam esse a Sancto Pió X, in Vehementer, verbis quae forse 
sine scandalo hodie non possent promulgad... Videmus etiam professionem publi-
cam et legalem verae fidei pronuntiatam esse pro Statu, ut officium a Leone XIII, 
ab ipso Sancto Pió X, a Pió XI in Ouas primas et in Dilectissima nobis pro catho-
licis hispanicis, a Pió XII in dissertatione Ci riesce... 

Non possumus accipere doctrinam, quae ponit uti centrum totius quaestionis 
religiosae principium incompetentiae Status in re religiosa, quasi foret possibile 
pro Statu implere officium profitendi veram fidem et disponendi modo consono 
publicas leges, quin fiat discriminado inter hanc et illam conceptionem religiosam, 
ut tándem vera acceptetur, sine praeiudicio libertatis religiosae tam amplae quam 
limites boni communis indigitare possint, et extensae ad quamlibet religionem. 

Non petimus ut hic fiat integra expositio problematis, ñeque ut argumenta clas-
sica cultorum iuris publici referantur. Non sunt oblivioni mandanda sed eorum ex-
positioni non erat hic locus. Sed sufficeret una tantum linea, vel pauca verba ut 
appareret Leonem XIII, S. Pium X, Pium XI et Pium XII non errasse in suo magi­
sterio ñeque in perceptione spiritus moderni temporis. 

Petimus ut in una tantum Ünea vel paucissimis verbis, rectum praebeatur cri-
terium vi cuius constet utrum adhuc vigeat doctrina magisterii de separatione, utrum 
desideranda sit non solum independentia Ecclesiae et Status, sed etiam legalis sepa­
rado, utrum conservanda sit ubi est possibilis et viget publica professio fidei seu 
« confessionalitas », utrum concordata adhuc retineant aliquem valorem, non solum 
ut ius conditum, ñeque ut principium privilegiorum pro Ecclesia, ñeque ut mera 
consecrado Caesarismi pro Statu, sed ut formula iuris applicabilis pro Statibus mo-
dernis et praecipue ut basis certa fecundae collaborationis. 

Ne aestimaveris rem difficilem brevem formulam quaerere ubi haec omnia 
modo claro, mundo expectanti et hominibus res politicas agentibus, explicentur. 
Tándem aliquando erit res utilis et grata pro memoria tot singularium Pontificum 
et Praelatorum, quibus fides commissa est et ad nos usque transmissa opere et 
labore non levi. 

Haec habebam notanda pro hoc capite. Dixi, gratias vobis benevole audien-
tibus ex corde agens. 

Moderator: Humanissime rogantur Patres ne remaneant in deam-
bulatoriis sed ad sedem suam velint rediré. 

Loquatur nunc exc.mus D. Baraniak, arch. Posnaniensis, et deinde 
transí tus fit ad cap. V, et se praeparet ad loquendum em.mus D. card. 
Bernardus Alfrink, arch. Ultraiectensis in Hollandia. 

13 

EXC.MUS P. D. ANTONIUS BARANIAK 

Archiepiscopus Posnaniensis 

Venerabiles Patres et carissimi Auditores, 

In cap. IV partís I I nostri schematis tangitur gravissima quaestio 
« De vita communitatis politicae » et specialiter de cooperatione christi-
fidelium cum auctoritate civili ad bonum commune societatis promoven-
dum. Attamen schema omnino insufficienter explicat, quaenam coope-
ratio cum regimine atheistico, totalitario et religionem debellante licita 

sit et in quonam bonum commune veré consistat: utrum scil. 1. per se 
in virtutibus, quibus societas humana veré bona redditur et nonnisi dis-
positive in bonis materialibus, consequenter autem in vita pacifica et 
delectabili, ut docent S. Thomas et frequenter1 Summi Pontífices; 2. an 
in libera productione bonorum temporalium in utilitatem individuorum, 
sicut docent oeconomistae liberales; vel 3. denique in socialismo pro-
movendo, ut dicunt marxistae. 

Hic defectus nostri schematis relate ad notionem boni communis 
et licitae cooperationis cum auctoritate a religione aversa, forsan non 
esset tam periculosus in his regionibus, ubi gubernium a civibus non 
exigit nisi cooperationem in productione bonorum spiritualium et ma-
terialium ad illorum utilitatem et vitam pacificam ac magis delectabi-
lem omnium. 

Attamen magna pars orbis terrarum et notabilis pars christianorum 
vivit nunc temporis sub regiminibus irreligiosis, quae ómnibus civibus 
directam cooperationem ad introducendum et promovendum socialismum 
imponunt tamquam summum bonum commune. Per socialismum vero 
talia gubernia non intelligunt nisi materialismum, et hunc atheisticum, 
cui non tantum favent, sed promovent. 

Nullum dubium habetur, quod christianis ad hunc perversum finem 
attingendum cooperan omnino non licet. Aliunde certum est pariter quod 
christiani possunt cooperari etiam cum regimine atheistico in his, quae 
veré honesta sunt et non inserviunt nisi utilitati civium et restaurationi 
Reipublicae. 

Attamen christiani, in talibus regionibus versantes ...2 vehementis-
sime a Sacro Concilio petunt, ut mentem suam aperiat, utrum et quo-
modo liceat cum tali gubernio cooperari in his, quae quidem in se 
honesta sunt, sed a gubernantibus principaliter ad perversum finem ulti-
mum ordinantur, scil. ad atheismum introducendum vel alium crimino-
sum scopum attingendum ...3 

Proinde apparet necessitas, ut in statuendis obligationibus omnium 
civium (ergo etiam christianorum) quoad cooperationem cum auctori-
tatibus regentibus distinguantur Status, qui communem cum Ecclesia 
doctrinam de origine, applicatione et fine omnis legis, saltem implicite 
profitentur, ab iis, qui theoriis atheisticis imbuti, nullum ius verum im-
perandi a Deo possident, nisi sola arma coercitiva, vi arrepta, qua sub­
ditos ad collaborandum adstringunt. 

Dum in primo casu Ecclesia — docens in Concilio — sine ulla hae-
sitatione dicere potest, quod « cives ad oboedientiam praestandam ex 
conscientia obligan tur » — prouti revera in n. 67, pag. 69, lin. 22 scrip-
tum est —, in altero casu, e contra, debet solvere gravem difficultatem 



394 ACTA CONC. VATICANI II - PERIODUS IV 

et schema deberet adumbrare quasdam regulas, quomodo credentes sese 
gerere debeant. 

En quaedam observationes ad singulos números schematis. 
De doctrina, quae continetur in n. 89, pag. 70-71, dicendum est 

potius quod ipsa est pulcherrima explanatio Mandati Dominici de humi-
litate, patientia et caritate — ergo de virtutibus christianis, quae tam­
quam sacrificium bonae et heroicae voluntatis a christifidelibus super 
altare — ut dicitur 4 — « novarum conditionum » ponendae, unicam 
eorum cooperationem in societate atheistica constituunt. 

Parum iuvat « deplorado oppressionis politicae, qua libertas civilis 
et religiosa praepeditur » — ut in pag. 68 ...5 — , dum alibi confirmatur 
origo divina omnis auctoritatis politicae ...6 et urgetur necessitas, ut 
« exercitium auctoritatis politicae intra fines ordinis moralis ad effectum 
deducatur», et ulterius: christifideles cohortantur « quatenus officii 
conscientia sunt astricti » ...7, ut auctoritatem cum libértate componant 
et agnoscant opiniones difieren tes circa rem temporalem ordinandam. 

Sed iterum atque iterum redit quaestio: quomodo cooperatio activa 
et positiva credentium exigi possit in circumstantiis supra expositis? 

Conclusio est: Commissio, cui grave onus incumbit, ut schema de 
Ecclesia in mundo huius temporis in pluribus revisioni subiciat et com-
pleat, enixe invitatur, ut in cap. IV partis I I doctrinam Ecclesiae de 
cooperatione cum guberniis religioni infensis aliquatenus declaret et 
fidelibus sollemniter inculcet términos, ultra quos transgredí nemini licet!' 

Reliqua quae respiciunt introducenda in fine cap. IV, ea in scriptis 
trado secretariatui Concilii! Dixi. Gradas. 

In textu scripto tradito: 1 deest. 2 (in Europa orientali praesertim). 
3 e. g. ad exstirpandas alias nationes, sicut nazistae (hitleriani) tempore ultimi 
belli intendebant. 4 deest. 5 linn. 24-25 schematis. 6 (« ad 
ordinem a Deo praefinitum pertinere » dicitur lin. 15). 7 (pag. 70, lin. 18). 
8 fas est. 9 In textu autem qui invenitur in pag. 71, linn. 13-25 schematis, 
addantur verba: « Res terrenae quidem et ea quae in hominum condicione mundum 
exsuperant, arete inter se iunguntur, et ipsa Ecclesia rebus temporalibus utitur 
quantum propria eius missio id postulat ». Nefas proinde est et discriminationis 
genus reprobandum, si Ecclesia eiusque instituta his mediis necessariis ab auctori-
tate civili iniuste priventur. « In privilegiis tamen ab auctoritate civili oblatis, 
spem suam non reponit. Immo exercitio iurium quorundam legitime acquisitorum 
libenter renuntiabit, ubi constiterit eorum usu candorem sui testimonii vocari in 
dubium, aut novas vitae condiciones aliam exigere ordinationem. Sanam vero 
cooperationem cum civili potestate minime recusat, immo vehementer exoptat », 
dummodo agatur de cooperatione bona et honesta, tam quoad media quam prae­
sertim quoad finem. « Semper autem et ubique fas est ei cum vera libértate fidem 
praedicare et inter homines munus suum expedite exercere, omnia et sola subsidia 

adhibens quae Evangelio et bono omnium secundum temporum et condicionum 
diversitatem congruant ». 

Moderator: Antequam ad cap. V transitus fíat, loquatur nomine sep-
tuaginta episcoporum exc.mus D. Hurley, arch. Durbanianus. 

14 

EXC.MUS P. D. DIONYSIUS EUGENIUS HURLEY 
Archiepiscopus Durbanianus 

Venerabiles Patres, 

Cap. IV « De vita communitatis politicae » bonum est. Dum a vano 
conatu clare distinguendi inter iura personalia et necessitates socio-poli-
ticas abstinet, aequilibrio inter utraque servando, ad quod semper ten­
dere debet vita poli tica, recte insistit. 

De relationibus inter Ecclesiam et societatem politicam agendo voca-
bulo « Status » sapienter non utitur. Versiones in vernáculas autem 1 

eamdem sapientiam non demonstrant. Omnes quas vidi isto vocabulo 
« Status » in forma linguae propria, utuntur, et quidem sensu aequi-
voco. Uno sensu totam societatem politicam indicat, ut in versionibus 
par. 89 ...2; alio autem sensu gubernium tantum significat, ut in versio­
nibus par. 88 ...3. Haec ambiguitas periculo non caret, quando nempe de 
iuribus Status in educatione loquimur, confundendo 4 iura totius socie­
tatis publicae 5 cum iuribus auctoritatis politicae. Non sunt praecise ea­
dem. Quapropter in documentis praesertim officialibus melius esset vo-
cabulum « Status » vitare aut uno 6 sensu semper adhibere. 

Quam vis textus latinus hoc vocabulo non utatur, adhibendo termi-
num « respublica » in eamdem ambiguitatem cadit. Generatim textus 
totam societatem politicam hoc vocabulo significat; in par. autem 88 
gubernium videtur indicare, ubi cives monet « ne nimiam potestatem 
auctoritati tribuant nevé nimia commoda et utilitates a república inop-
portune postulent, et sic personarum, familiarum necnon coetuum socia-
lium . . . 7 imminuant ». 

Paragraphus de relationibus inter Ecclesiam et societatem politicam 
spiritu vulgo « aggiornamento » optime informatur. Ñeque ad quaestio-
nes iuridicas inter duas sic dictas societates perfectas se restringit. Spem 
habemus ut terminus iste « societas perfecta » e lingua nostra theologica 
decidat, nam confusionem gignit in determinandis relationibus inter so­
cietatem politicam et Ecclesiam. Ecclesia enim societas analogice tantum 
dicitur, et vera eius natura 8 in Mysterio Divino absconditur. Impossi-

bile etiam est activitatem humanam in spiritualem et temporalem exacte 
dividere, nam omnes actus humani in ordine temporali positi ad ordinem 
spiritualem etiam pertinent propter ordinationem moralem. 

Propter hanc rationem qualificari ...9 deberent quae in par. 89 ...10 

dicuntur, nempe: « Ecclesia nolens ullo modo ratione sui muneris et 
competentiae cum societate civili confundi... » ..." Verum est Ecclesiam 
cum societate civili nolle confundi. Nihilominus in societatem civilem 
vult influere, quia omnes humanas activitates consecrare desiderat, con-
scientias hominum ita instruendo ut ipsi homines qua 1 2 cives et modera-
tores civitatis terrenae ordinationem christianam in vitam socialem et 
politicam imprimere queant. 

Quapropter propono ut verba illa plus minusve sequenti modo mu-
ten tur: « Ecclesia, cum signum simul et tutamen tum sit transcenden-
tiae ..." humanae, nullo modo in ea quae ad societatem politicam perti­
nent sese ingerere vult, nisi in quantum hominum conscientias inclinare 
studet ad muñera civilia recte et fideliter adimplenda ». 

Novus spiritus evidens est in asserto par. 89 ...M: « In privilegiis 
tamen ab auctoritate civili oblatis, spem suam non reponit (i. e.\ Eccle­
sia 1 5 ) . Immo exercitio 1 6 iurium quorumdam legitime acquisitorum liben-
ter renuntiabit, ubi constiterit eorum usu candorem sui testimonii vocari 
in dubium, aut novas vitae conditiones aliam exigere ordinationem ». 

Hoc bene dictum est. Fatendum autem est quod, nonobstantibus 
conatibus auctoritatum et membrorum Ecclesiae vitandi conflictus cum 
potestate civili, de facto tales conflictus orientur. Orientur quidem ..." 
quia vera libertas Ecclesiae denegabitur, aut quia Ecclesia cogetur defen­
deré iura hominum ad vitam, pacem, iustam bonorum distributionem 18, 
vel sanam libertatem socialem, culturalem et politicam. 

Tempore praeterito forsitan iuribus Ecclesiae nimis insistimus et ni­
mis frequenter in theologia et a magisterio repetebatur antiphona illa: 
« Ecclesia sibi vindicat ius ». In futuro, Deo favente, aequo saltem zelo de 
iuribus hominum curabimus. Et hoc, spero, fructus erit schematis de Ec­
clesia in mundo huius temporis. Libertatem Ecclesiae ad 1 9 iura hominum 
defendendo, conflictus cum auctoritate civili aegre vitare poterimus. Dif-
ficultas nostra erit nosmetipsos in illis conflictibus gerere ut testes amoris 
Christi. 

Quapropter rogo ut textui addantur, v. g. in fine capitis, quaedam 
verba iuxta tenorem sequentium 2 0 : « Ecclesia autem denegationi huius 
libertatis (i. e. libertatis fidem praedicandi) in essentialibus assentire 
non potest. Ñeque cum sit Mater et Magistra omnium tolerare potest 
iniustitias ab auctoritate publica sive commissas sive permissas in homi­
nes cuiusvis stirpis aut religionis, praesertim pauperes. Contra huius-

modi abusus potestatis, vocem suam levare debet et in conflictum cum 
potestate 2 1 civili aliquando est ventura, quin tamen testimonium amoris 
Christi cessat daré ». Dixi. 

In textu scripto tradito: 1 deest. 2 (pag. 70, linn. 33-34). 3 (pag. 70, 
lin. 4) . 4 confundendi. 5 politicae. 6 único. 7 officii 
onus. 8 essentia. 9 aliquomodo. 1 0 (pag. 70, linn. 38-40). 
1 1 Utique. 1 2 tanquam. 1 3 personae. 1 4 (pag. 71 , linn. 15-19). 
1 5 deest. 1 6 exercitium. 1 7 aut. 1 8 partitionem. 1 9 et. 
2 0 sequentem. 2 1 auctoritate. 

Moderator: Transeamus ad cap. V « De communitate gentium et de 
pace promovenda ». 

PATRUM ORATIONES 
(De Ecclesia in mundo huius temporis, cap. V partis I I ) 

15 

EM.MUS P. D. BERNARDUS CARD. ALFRINK 
Archiepisco pus Ultraiectensis 

Patres Venerabiles, 

..} Magna cum aestimatione1 hunc novum textum cap. V 3 legi, in 
quo compositores subiectum veré difficile et spinosum, variis et diversis 
opinionibus obnoxium, magna cum dexteritate tractaverunt. 

Solummodo ut gravitas textus augeatur et ut quaedam pericula inter-
pretationis falsae eviten tur, quasdam animadversiones faceré vellem ...4 

1. In primis, enixe rogare vellem ut in hoc capite clare dicatur quod 
omnis discordia, omnis vis, omne hellum — etsi in statu hodierno ge-
neris humani absolute evitan nequeunt — natura sua pugnant contra 
spiritum Evangelii Christi. Bella et regnum Christi se invicem opponun-
tur. Bellum, etiam iustum — si in his temporum adiunctis de bello iusto 
sermo esse posset — spiritui Evangelii Christi adversatur. Non tantum 
propter sequelas teterrimas omnia conamina sunt instituenda ad bellum 
evitandum; sed primo loco quia omne bellum natura sua quoquo modo 
spiritui Evangelii Christi oppugnat. Ecclesia Christi hunc nuntium in 
istis expositionibus de bello et pace ne omittatur! 

2. Secunda mea animadversio respicit n. 100. In linn. 29-35 sermo 



398 ACTA CONC. VATICANI II - PERIODUS IV 

est de usu armorum hodiernorum et de possessione illorum armorum. 
Sine dubio haec distinctio est valde urgens et magnum habet momentum. 
Sane in circumstantiis hodiernis pax nostra — sicut in n. 99 explicatur — 
(proh dolor!) dependet a sic dicto « aequilibrio terroris », de quo in 
n. 99 recte dicitur quod « beneficia huius asperi status, si adsunt, valde 
precaria sunt » et « quod nemo talem condicionem ut institutionem 
sanam et eíficacem pro rationibus internationalibus considerare potest ». 

In his conditionibus recte ...6 dicitur quod « possessio illorum armo­
rum, solum ad deterrendum adversarium, eiusdem armis instructum, 
non affirmari potest ut in se illegitimum ». 

Timeo autem ne talis nostri Concilii enuntiatio ansam praebeat multis 
et gravibus difficultatibus, quia talis enuntiatio valet quidem intra de-
terminatos términos conditionis hodiernae, sed non valet sine limitibus. 

Unicum enim remedium contra hoc « terroris aequilibrium » est 
diminutio et abolitio armorum hodiernorum, sicut Pontífices Pius XII et 
Ioannes XXIII saepius et clare exposuerunt. 

In hac autem phrasi n. 100 de licita possessione armorum istorum 
omnis natio quae putat se participare deberé in hoc aequilibrio terroris 
fundamentum quaeret et inveniet ad arma ista conficienda et possidenda. 
Et ita Concilium nostrum immiscebitur in disputationibus et quaestio-
nibus valde intricatis naturae politicae. Quod videtur omnímodo esse 
cavendum. Insuper diminutio et abolitio armorum istorum quas Pon­
tífices tam acriter defenderunt, numquam ad effectum adducentur. 

Ideoque propono ut duae ultimae phrases huius alineae secundae 
n. 100 deleantur et ut in harum locum repetatur quod Pontífices Pius XII 
et Ioannes XXIII dixerunt de diminutione et de abolítione armorum. 

3. Ad n. 101. Hic numerus secundum titulum et revera duas res 
tractat, scil. de bellis minoribus et de actibus cum bello connexis, quae 
non in unum coalescunt. Actus enim cum bellis connexi, de quibus hic 
agitur, non solummodo ad bella minora pertinent, sed in ómnibus bellis 
locum habent aut habere possunt. 

Ideoque propono ut hae duae res clare separentur ita ut alinea se­
cunda et tertia huius n. 101 ut paragraphus separata et proprio numero 
munita tractentur. 

4. ...7 In secunda phrasi secundae alineae huius n. 101, in linn. 16-18 
dicitur: « Ubi autem violatio legis Dei non manifesté patet, praesumptio 
quidem iuris auctoritati competenti agnoscenda est, eiusque iussis est 
parendum ». Haec enuntiatio theoretice iusta est et vera. In praxi autem 
magis ad dubia et immo abusus ansam praebebit quam conscientiis hu-
manis adiuvet. Qui ex propria experientia systema Statuum « totalista-
rum » cognoverit, sciet et intelliget, si de abusibus loquor. 

Ideoque propono ut haec incisio omittatur et tantummodo secunda 
pars huius phrasis retineatur, in qua moderatores rei publicae admo-
nentur ut summa cum prudentia decernant et secundum legem mora-
lem agant. 

Quae autem in eadem alinea de iis dicitur qui propter conscientiae 
dictamen servitium militare abnuunt, retinenda puto, quia Ecclesiae mu-
ñus est humanae conscientiae libertatem tueri et abusus qui forte timen-
tur, ab ipsis legibus civilibus praecaveri possunt. 

5 . Etiam rogare vellem ut in secunda parte n. 100 aut alibi in cap. 
nostro V quaedam verba laudantia dicantur de institutis scientificis quae 
de quaestionibus cum bello et pace connexis studia faciunt. Bellum enim 
et pax non sunt causae fatalisticae quae hominibus superveniunt quin 
evitari possint. Bellum et pax suas habent causas: bellum et pax non 
simpliciter fiunt, sed ab hominibus efficiuntur? Nova nunc oritur scientia 
sic dicta polemologica quae causas et leges belli et pacis studet, examinat, 
ad utilitatem generis humani accommodat. Haec instituía speciali in 
America florent, sed et in Europa sicut v. g. in patria mea initia habent 
et crescunt. Ecclesia de pace agens, homines studiosos qui in hoc campo 
laborant in adiutorium pacis, laudet, corroboret, confirmet et excitet. 

6. In n. 95 ubi sermo est de muñere christianorum in cooperatione 
internationali in campo oeconomico pluries vox « caritas » invenitur, 
et quidem iuste et veré? Vox autem « iustitia » quae aequaliter recte 
et iuste adhiberetur in hac materia, omnino deest. Ne quidem una vice 
occurrit ...10 Dixi. 

In textu scripto tradito: 1 Loqui vellem de cap. V partis I I nostri schematis 
sub titulo « De communitate gentium et de pace promovenda », specialiter de 
sectione I I quae agit de pace firmanda in pag. 77-81. 2 existimatione. 
3 deest. 4 quae in decem momentis vix legi possunt et quas legam prout 
em.mus moderator tempus mihi praebeat, ceteras secretariatui generali transmit-
tam. 5 1. Videtur ut in n. 98, qui aliquo modo nervus huius sectionis est, 
compositio textus et nexus idearum possint esse meliores. Proponere vellem ut 
alinea quinta et ultima huius numeri ponatur post alineam primam. Haec transpo-
sitio dúo commoda affert: a) Tune post introductionem alineae primae huius 
numeri immediate lectores ante oculos habent ideas generales et fundamentales quas 
schema nostrum de hac materia enuntiare vult et statuere. Haec alinea quinta nempe 
non est conclusio quae a praecedentibus eruitur, sed potius quasdam ideas funda­
mentales statuit, quae in tribus aliñéis praecedentibus quoad singula puncta trac-
tantur. Ideoque per hanc transpositionem textus videtur evenire nervosior, perspi-
cuor, et clarior. b) Per hanc transpositionem ultima phrasis huius alineae quintae 
videtur invenire nexum meliorem. In hac phrasi enim dicitur « nullam nationem 
ius habere sibi internecionem gentis adversae ut finem proponendi ». Quae autem 
erit natio quae sibi hoc proponat aut saltem concedat « internecionem gentis ad-

versae » (scil. completara) finem esse suae actionis. Ideoque haec phrasis videtur in 
hoc loco esse sine sensu quia neminem tangit. In afinéis autem secunda et tertia 
huius n. 98 singillatim explicatur quid per internecionem gentis adversae intelli-
gitur. Ideoque haec alinea quinta melius ante alineam secundam legitur. 6 in 
lin. 31 s. 7 Aliam animadversionem de hoc n. 101 addere liceat. 8 affi-
ciuntur. 9 recte. 1 0 7. Insuper enixe rogare vellem ut in hac sec-
tione I I vel alibi in hoc capite v. g. post quartam alineam n. 91, clare dicatur quod 
omnis discordia, omnis vis, omne bellum — etsi in statu hodierno generis humani 
absolute evitan nequeunt — natura sua pugnant contra spiritum Evangelii Christi. 
Bella et regnum Christi se invicem opponuntur. Bellum, etiam iustum — si in his 
temporum adiunctis de bello iusto sermo esse posset — spiritui Evangelii Christi 
adversatur. Non tantum propter sequelas teterrimas omnia conamina sunt insti-
tuenda ad bellum evitandum; sed primo loco quia omne bellum natura sua quoquo 
modo spiritui Evangelii Christi oppugnat. Ecclesia Christi hunc nuntium in istis 
expositionibus de bello et pace ne omittatur. 

Moderator: Ad informationem, hoc praeciso momento, Summus 
Pontifex Romam advenit. [Plausus]. Loquatur ... 

16 

EM.MUS P. D . O W E N CARD. M C C A N N 

Archiepiscopus Capetownensis 

Venerabiles Patres, 

Vellem loqui tantummodo de una paragrapho, n. 90, cap. V ubi 
dicitur in secunda pericopa: « Ecclesiae est invitare ad communem et 
magnanimam actionem ». Vellem vocem meam addere iis qui1 iam locuti 
sunt de secretariatu contra paupertatem et famem. 

Multoties schema loquitur de magno problemate paupertatis mun-
dialis et de fame ...2 

Iam multum factum est per Summum Pontificem et Sanctam Sedem, 
necnon ab institutionibus internationalibus et nationalibus. Valde lau-
dandae et admirandae sunt istae organizationes et eorum contributiones. 

Tamen mihi videtur quod quid practicum proponendum est in schema­
te nostro.3 Credo quod opportunum esset quod apud Sanctam Sedem con-
stituatur Secretariatus, qui specialiter istae responsabilitati concreditur. 

Scio bene quod conamina missionaria et labor et opus evangeliza-
tionis nullo modo diminuenda sunt, et subsidia quae proferuntur mis-
sionibus immo 4 augeri debentur. Conscius sum quod opera particularia 
apud diversas nationes autonomiam retiñere debent, et etiam quod 
aspectus spiritualis seu religiosus eorum actionum continuandus, immo 
augendus esset. 

Iterum cooperatio cum organizationibus civilibus variorum typorum 
remanere debet et etiam incrementum recipere debet! 

Non habeo in mentem quod ipse Secretariatus pecunias recolere 
debet, sed credo quod uti mensura practica quae exoritur ex schemate 
erit quod iste Secretariatus 6 modo inspirationali agitur, cuius constitutio 
erit sicut stimulus conscientiae personae humanae ad adiuvandum in 
isto magno bello contra paupertatem quae non deberet exsistere et con­
tinuare et contra famem quas multissimae personae experiuntur. S. Ioan­
nes dicit in epistula sua 7 : si quis habet substantiam huius mundi et videt 
fratrem suum in necessitate et claudit viscera eius contra eum, quomodo 
caritas Dei in eo manet? 

Exstant dúo mundi, isti habentes et alii non habentes, dummodo 
bona et fructus mundi sunt pro ómnibus hominibus. In aliquibus terris 
adest superabundantia cibi, cum quo nescitur quid faciendum sit/ quam­
vis in alus terris homines ex fame moriuntur. Solutio istius inaequalitatis 
non est facilis sed media technica certo inveniri possunt quomodo di-
stributio iusta fieri potest. Isti qui de problema te cogitant solutionem 
quaerunt et adiumento digni sunt. Est revera problema mundiale in quo 
omnes responsabilitatem habent. Non eras, vel anno futuro solvenda 
esset. Nihilominus via pandere debet9 nempe educationis, et crescentia 
conscientiarum hac in re. Est veré res iustitiae socialis. 

Secretariatus de quo loquor erit sicut vis moralis in mundo. Scio 
bene quod considerationes practicae oriuntur et studium de his omnino 
necessarium erit.10 Sed credo etiam quod practice realisatio possibilis est. 

Submitto ergo humiliter 1 1 quod Concilium non tantum verbis sed 
in modo practico mundum alloqui debet de ista communi et magnánima 
actione,12 et quod Ecclesia exemplum plenum amoris erga proximum 
daret si exoptat quod Secretariatum istius naturae constituendum ro-
garet. Dixi. 

In textu scripto tradito: 1 Schema placet et auctores laudandi sunt. Necnon 
gratias eis debemus praestare pro ingenti labore. Observationes generales iam 
tradidi secretario generali, sed vellem loqui tantummodo de uno aspectu, scil. n. 90, 
cap. V. Vocem addere iis qui. 2 quam multi in variis partibus mundi pa-
tiuntur. 3 ista. 4 deest. 5 incrementanda esset. 6 offi­
cium vel secretariatus qui. 7 deest. 8 est. 9 panditur. 1 0 est. 
1 1 deest. 1 2 deest. 

Moderator: Finem imponamus huic congregationi. Próxima congre­
gado erit eras, hora nona. Sed, antea, audiamus secretarium. 

Exc.mus P. D . IOANNES KROL, arch. Philadelphiensis Latinorum, 
Ss. Concilii subsecretarius: Patres venerabiles, crastina die, praeter suf-

fragationes vobis hodie iam enuntiatas, fiet etiam, uti suo tempore sta-
tutum est ab em.mis Moderatoribus, suffragatio super integro schemate 
de pastorali episcoporum muñere in Ecclesia. Suffragatio fiet per placet 
vel non placet. 

Exc.mus P. D. IACOBUS L E CORDIER, ep. tit. Prienensis, Ss. Con­
cita subsecretarías: Fratres venerabiles, ingrediente Summo Pontífice, 
schola cantabit Tu es Petrus et statim psalmum Laúdate Dominum de 
caelis. Nos antiphonam repetemus post quemque psalmi versiculum. 
Gratias. 

Tune Legatorum Corpus et alii invitati ingrediuntur aulam concilia-
rem et sua loca petunt. 

Hora 12,51, comitantibus em.mis cardinalibus et aliis praelatis cum 
eo redeuntibus Neo-Eboraco, Summus Pontifex ad atrium Basilicae 
S. Petri a membris consilii praesidentiae, a moderatoribus et a subsecre-
tariis receptus, ingressum facit in aulam et suam sedem petit, dum cho-
rus et Patres alternatim cantant antiphonam Tu es Petrus et psalmum 148. 

Em.mus P. D. Achules card. Liénart, vices primi e consilio prae­
sidentiae explens, Summum Pontificem sic alloquitur: 

Beatissime et Dilectissime Pater, 
Gaudent Patres Concilii, et omnes ibi adstantes, de Tuo felici Ro-

mam reditu, post praeclaram visitationem, quam apud Coetum Natio­
num Unitarum, trans Mare Atlanticum, heri perfectus es, una cum emi-
nentissimis Fratribus, gente diversis, quos Tibi e nostro Concilio con-
sociare voluisti. 

Pacis Christi Nuntius universo mundo apparuisti! Et verbis Tuis 
viam pacis, verae dignitati hominum consonantis, aperuisti; quia fratres 
sunt omnes, et iurgia sua potiusquam armorum vi exitialium, aequitatis 
mutuae consensione et fraternae caritatis impulsu, iam solvere debent. 

Sic conatibus omnium Statuum, qui ad pacem promovendam sese 
coadunarunt, valde opportunum Ecclesiae Catholicae auxilium praesti-
tisti. Et omnes nos gaudemus quia populis nostris, in anxietate positis, 
spem magnam reddidisti. 

Ideo, si fas est nobis votum emittere, nonne Sanctitati Tuae placeret 
ut, ad commemorandum tanti momenti eventum, textus sermonis quem 
apud Nationum Coetum habuisti, in Actibus ipsius Concilii insereretur? 

\_Plausus~\. 
Gratias ergo Deo et Tibi, Pater Beatissime, ex toto corde agimus et 

Tuam paternam benedictionem devote imploramus. [Plausus], 

ALLOCUTIO SUMMI PONTIFICIS 

PAULI VI 

Cf. vol. IV, pars I, pp. 36-38. 

Em.mus card. LIÉNART: Agimus tibi gratias Ángelus Domini 
Gloria PatriAngele Dei... 

Summus Pontifex Paulus VI: Sit nomen Domini benedictum! 
R>. EX hoc nunc et usque in saeculum. 

Adiutorium nostrum in nomine Domini! 
R-. Qui fecit caelum et terram. 

Benedicat vos omnipotens Deus Pater et Filius et Spiritus 
Sanctus. 

R>. Amen. \_Plausus~\. 

Summus Pontifex ex Aula discessit, dum chorus et omnes praesentes 
alternatim concinunt « Christus vincit . . .» cum versiculis « Paulo Sum-
mo Pontifici... » etc. 


